
Voorwoord
Die aangesig van die omgewing in Suid-Afrika het die afgelope 
1 0 0  j a a r  d ra m a t i e s  v e r a n d e r.  L a n d b o u -  e n  
bosboubedrywighede het groot gebiede natuurlike 
plantegroei ingeneem terwyl ganse landskappe geheel en al 
deur mynwerksaamhede verander is. 'n Aansienlike gedeelte 
van die land is deur snelgroeiende stedelike konglomerate 
ingeneem namate die bevolking toenemend 'n verskuiwing van 
'n oorwegend landelike bestaan na 'n stedelike leefwyse 
ondergaan het.

Met die aanbreek van die 21ste eeu staan ons met die een voet 
in die derde wêreld en die ander in die eerste wêreld. Ons stel 
heelwat van die maatskaplike probleme wat met 
ontwikkelende lande vereenselwig word ten toon, maar ons 
kom ook voor die omgewingsuitdagings van 'n ontwikkelende 
land te staan.

Ons is gelukkig dat ons nog steeds 'n nasie is wie se onmeetlike 
natuurlike en kulturele erfenis so waardevol is dat dit vir die 
toekomsgeslagte behoue moet bly. Heelwat wysheid en 
kundigheid sal egter nodig wees om Suid-Afrika in staat te stel 
om 'n grondslag vir volhoubare ontwikkeling daar te stel en 
terselfdertyd ons internasionale verpligtinge na te kom deur 
die proses van verandering in die wêreld te help bestuur.  
Toegang tot tydige, betroubare inligting oor die omgewing sal 
ons vermoë om die uitdagings van die omgewing die hoof te 
bied, grootliks versterk.

Hierdie verslag oor die stand van die omgewing dra by tot 'n 
toenemende bewustheid van die toestand waarin ons fisiese 
omgewing verkeer, asook van die onderliggende oorsake van 
die verandering van ons omgewing. Dit bied 'n oorsig van die 
volledige Verslag oor die Nasionale Stand van die Omgewing 
wat op CD-ROM sowel as op die Internet beskikbaar is en is 'n 
samevatt ing van d ie be langr ikste oorsake van 
omgewingsverandering en hoe ons daarop reageer. Die 
publisering van hierdie verslag is 'n toonbeeld van die regering 
se erns om inligting oor die stand van die omgewing aan alle 
Suid-Afrikaners beskikbaar te stel. Dit is 'n reg wat nou in die 
Wet op Nasionale Omgewingsbestuur geanker is.

Mohammed Valli Moosa
Minister van Omgewingsake en Toerisme



Erkenning
Hierdie boek is saamgestel in opdrag van die Departement 
van Omgewingsake en Toerisme en is geskryf deur die 
WNNR: Water-, Omgewings- & Bosboutegnologie uit 
inligting wat vervat is in die Verslag oor die Nasionale Stand 
van die Omgewing op die Internet vir Suid-Afrika 
(http://www.ngo.grida.no/soesa/). Talle navorsers en 
ander kundiges het stof bygedra en waardevolle 
kommentaar op die inhoud van hierdie verslag gelewer. 
Die volgende persone in die besonder het inligting en 
spesialiskennis bygedra:

'n Volledige lys van persone wat bydraes gelewer en 
resensies gedoen het, word in die Verslag oor die 
Nasionale Stand van die Omgewing op die Internet vir 
Suid-Afrika (http://www.ngo.grida.no/soesa/) verskaf.

Dr RJ Scholes, WNNR Afdeling Water-, Omgewings- en 
Bosboutegnologie, Me M van der Merwe, WNNR 
Afdeling Water-, Omgewings- en Bosboutegnologie, Dr R 
Barnard, LNR Instituut vir Grond, Klimaat en Water, T 
Newby, LNR Instituut vir Grond, Klimaat en Water, Dr G 
Midgely, Nasionale Botaniese Instituut, Navorsingsentrum 
Kirstenbosch, JJ Walmsley, Mzuri Consultants, Dr RD 
Walmsley, Mzuri Consultants, S Makhaye, WNNR 
Afdeling Water-, Omgewings- en Bosboutegnologie, P 
Morant, WNNR Afdeling Water-, Omgewings- en 
Bosboutegnologie, Prof G Bate, Instituut vir 
Kushulpbronbestuur, Universiteit van Port Elizabeth, Dr L 
Dreyer, Lynette Dreyer & Associates, M Bosman, Raad vir 
Geesteswetenskaplike Navorsing, M P de Wit, WNNR 
Afdeling Water-, Omgewings- en Bosboutegnologie, Prof J 
Blignaut, Buro vir Ekonomiese en Politieke Analise, 
Universiteit van Pretoria, S Fakir, IUCN, Dr F Kruger, Fred 
Kruger Consulting cc.

Wat behels die Verslag oor die Stand van die Omgewing?

http://ww w.ngo.grida.no/soesa/

Waarom is 'n Verslag oor die Stand van die 
Omgewing nodig?

Hierdie dokument bied 'n Oorsig van die Nasionale Stand van die Omgewing 

Verslag (NSOV) op die Internet vir Suid-Afrika, wat beskikbaar is by 

. Daar is op die Internet besluit as die 

voorkeurmedium vir die volledige weergawe, aangesien dit algemeen toeganklik vir 'n wye 

spektrum gebruikers is. Inligting kan geredelik bygewerk, aangepas en bygevoeg word. Dit 

bied dus groter buigsaamheid wat toegang tot die inligting betref.  

Die NSOV op die Internet verskaf volledige inligting oor die huidige stand van die biofisiese 

komponente van die omgewing (i.e. lug, land, water en oseane) en oor die maatskaplike, 

ekonomiese en politieke aktiwiteite wat hierdie hulpbronne raak. Vir elkeen van hierdie 

komponente word die oorsake van omgewingsverandering beskryf en word die invloed 

daarvan op die werking van die ekosisteem en die onderhouding van menslike bestaan, 

verduidelik. Die NSOV op die Internet beskryf volledig wat gedoen word om die 

agteruitgang van die omgewing te verhoed of te herstel en om volhoubare ontwikkeling in 

die hand te werk. Die verslag is opgestel om:

# toegang te verleen tot omgewingsinligting wat geïntegreer, ontleed en vertolk is 

sodat dit vir die regering en ander instansies tot sinvolle besluitneming en 

beplanning vir volhoubare ontwikkeling kan lei;

# inligting vir globale monitering en waardasie van die omgewing te verskaf;

# openbare bewustheid van omgewings- en ontwikkelingskwessies aan te wakker; en

# beter begrip van omgewingskwessies en -regte en verantwoordelike optrede daar 

te stel en individue, gemeenskappe en organisasies daardeur aan te moedig om die 

gehalte van hulle lewens te verhoog.

Hierdie oorsig bied 'n geïntegreerde samevatting van die inligting wat in 

die NSOV op die Internet verskaf word.  Dit is ontwerp vir ministers, 

besluitnemers, omgewingsbestuurders en beplanners wat moet weet 

wat die stand van die omgewing in Suid-Afrika is en wat die gevolge van 

sekere beleidsrigtings, projekte of optrede sal wees. Dit kan van hulp 

wees by besluitneming en beplanning vir volhoubare ontwikkeling. Die 

Oorsig kan op die Internet gelees word af daarvan afgelaai word, of dit 

kan op versoek in gedrukte vorm in Afrikaans, Engels, Tswana, Xhosa 

of Zoeloe by die Departement van Omgewingsake en Toerisme verkry 

word.

Die Verenigde Nasies se Konferensie oor die Omgewing en 

Ontwikkeling (UNCED) in Rio de Janeiro in 1992, asook Agenda 21, 

die globale omgewingstrategie vir volhoubare ontwikkeling wat uit die 

Konferensie voortgespruit het, het beter inligting oor die omgewing 

Verslagdoening oor die Stand van die 
Omgewing

! l e i  t o t  g r o t e r  b e g r i p  v a n  
omgewingsprosesse en die uitwerking 
van menslike aktiwiteite op hierdie  
prosesse;

! lei tot beter begrip van die oorsake en 
uitwerking van omgewingsverandering en 
kan dus aanbevelings ten opsigte van 
reaksie op sodanige verandering aan die 
hand doen;

! verskaf data vir die ontwikkeling en 
monitering van strategieë, programme en 
projekte vir volhoubare ontwikkeling; en

! integreer inligting vanuit verskeie bronne 
oor verskillende aspekte van die 
omgewing

met die oog op besluitneming bepleit. Verslagdoening oor die Stand van die Omgewing 

het sedertdien die internasionaal aanvaarde vorm geword van verslagdoening oor 

omgewingskwessies en van die meet van vordering ten opsigte van volhoubare 

ontwikkeling in die lande wat die beginsels wat in Agenda 21 vervat is, aanvaar het. 

Die mens is op natuurlike hulpbronne aangewese vir kos, water, 

skuiling, energie en ander middele. Omgewingsdienste soos die 

siklering van voedingstowwe en regulering van die gehalte van 

water is ook van wesenlike belang vir die mens se voortbestaan. 

Landbou- en nywerheidsaktiwiteite wat as grondslag vir 

menslike gemeenskappe dien, produseer dikwels afvalstowwe 

wat na die omgewing terugverwys word om daarvan ontslae te 

raak of dit te behandel. Die uitwerking van menslike aktiwiteite 

staan bekend as "ekologiese voetspore". Hoewel dit nie altyd 

gekwantifiseer word nie, word die ekologiese voetspore wat 

deur talle menslike aktiwiteite agtergelaat word, kwalitatief in 

die NSOV op die Internet beskryf. Die omvang van die 

uitwerking van hierdie aktiwiteite, beide  wat tyd en ruimte 

betref en wyses waarop die oorsake die hoof gebied kan word 

om die voetspore kleiner te maak, word bespreek. 

In hierdie oorsig, sowel as in die NSOV op Internet, word die 

DPSIR-stelsel van verslagdoening gebruik waarvolgens 

omgewingskwessies in die volgende kategorieë behandel word:

ryfkragte Dit is die onderliggende maatskaplike en ekonomiese aktiwiteite waaruit 

omgewingsverandering voortspruit. Bevolkingsgroei, armoede, landbou en 

nywerheidsproduksie is algemeen bekende voorbeelde.

ressie Dit is die druk op die omgewing wat spruit uit die dryfkragte, byvoorbeeld 

besoedeling van lug, water en grond vanweë nywerheidsproduksie; of die 

uitputting van visvoorrade as gevolg van menslike verbruik.

tand In hierdie afdeling word die huidige stand van die omgewing en onlangse 

tendense in omgewingskwaliteit bespreek.

nvloede Dit is die gevolge van die druk op die omgewing, byvoorbeeld afname in 

bioverskeidenheid, grondverarming, swak menslike gesondheid en gebrek aan 

skoon, veilige water.

eaksie In hierdie afdeling word die mens se reaksie op omgewingsverandering 

beskryf, waaronder beleid en bestuurstrategie om omgewingsverandering 

teen te werk, beskadigde omgewings te rehabiliteer en volhoubare 

ontwikkeling in die hand te werk.

Elkeen van hierdie kategorieë word beskryf deur van omgewingsaanwysers gebruik te maak. 

Dit is spesifieke metings of rekords wat geneem word om omgewingstoestande te evalueer en 

te monitor. Aanwysers word gebruik om groot hoeveelhede gedetailleerde inligting in 'n maklik 

verstaanbare formaat aan te bied. Indien ons byvoorbeeld die kwaliteit van water wil bepaal  

(bv. in watter mate die water geskik is om te drink), kan ons meet hoeveel bestanddele dit bevat 

wat nie bevorderlik vir menslike gesondheid is nie. Indien dit oor 'n tydperk gemeet word, kan 

ons bepaal of die waterkwaliteit  besig is om te verbeter of te verswak. Ingelyks kan metings wat 

in twee verskillende gebiede geneem word, aandui of die water in een rivier beter bestuur word 

Hoe om die verslag te lees

D

P

S

I

R

Ekologiese voetspore
Die begrip "ekologiese voetspore" is deur William 
E. Rees ontwikkel om die invloed van menslike 
aktiwiteit (soos die gebruik van natuurlike 
hulpbronne en produksieprosesse) op die 
dravermoë van die ekosisteme wat hulpbronne 
verskaf en afvalprodukte ontvang, te weer spieël.

Stede soos Johannesburg, Kaapstad en Durban wat 
groot menslike bevolkings en intensiewe 
nywerheidsaktiwiteite onderhou, het groot 
ekologiese voetspore wat verder as die stad en 
soms ook verder as Suid-Afrika se landsgrense 
strek  Ekologiese voetspore toon die oorsake en 
die omvang van omgewingsverandering en help 
met die opstel van strategieë en planne om 
negatiewe invloed te minimiseer.

Groter begrip vir die verreikende gevolge van 
menslike aktiwiteit wat meegebring is deur die 
monitering van ekologiese voetspore, kan ook help 
om streeksamewerking ten opsigte van volhoubare 
ontwikkeling te bevorder (i.e. deur lande aan te 
spoor om saam te werk om die invloed van hulle 
aktiwiteite op mekaar se omgewingsgehalte teen te 
werk).

die stand van die omgewing in suid-afrika - 'n oorsig

as die water in 'n ander rivier. Aanwysers kom ook handig te pas om 

basislyne te bepaal vir die vertoning van  die omgewing in twee 

verskillende lande. Die aanwysers vir Suid-Afrika wat in die NSOV 

op die Internet gebruik is, is geneem uit die lys van die Kommissie op 

Volhoubare Ontwikkeling (KVO). Waar daar nie data beskikbaar was 

om oor KVO-aanwysers verslag te doen nie, of waar KVO-aanwysers 

nie op Suid-Afrika van toepassing is nie, is nuwe aanwysers ontleen.

Oor die algemeen is data vir verslagdoening oor die stand van die 

omgewing in Suid-Afrika geredelik beskikbaar. Daar is goeie 

databasisse oor hidrologie en waterkwaliteit, statistiek oor die 

landbou en bosbou en inventarisse van plant- en dierespesies. Makro-

ekonomiese data is ook maklik bekombaar, sowel as 

bevolkingstatistiek, demografiese inligting en sosio-ekonomiese data 

op nasionale grondslag.

Daar is sekere belangrike inligting wat nie beskikbaar is nie. Die 

monitering van veranderings in landelike ekosisteme, veral 

kwantitatiewe data oor die omvang van verval, is byvoorbeeld 

prioriteitsareas vir verdere navorsing. Daar is ook leemtes ten opsigte 

van inligting oor nie-puntbronne van besoedeling aangesien dit nie 

maklik gekwantifiseer kan word nie. Hoewel die publiek vrye toegang 

het tot regeringsbeleid wat inligting verskaf oor die regering se planne 

om volhoubare ontwikkeling te verseker, is dit moeilik om die 

doeltreffendheid van die beleid te meet, deels omdat daar nog nie 

standaarde gestel is waarvolgens die uitwerking van die onderskeie 

aksies geëvalueer kan word nie.

Waar kom die inligting vandaan?

Inleiding

IMPAK
Minder water
beskikbaar,
water nie 
geskik om 
te drink nie

REAKSIE
bv. Beleids- en ander maatreëls 
om minder vermorsing deur 

gebruikers teweeg te bring en te 
verseker dat genoeg water in die 
natuurlike sisteem oorbly sodat 
dit behoorlik kan funksioneer

PRESSIE
bv. Verhoogde 

watergebruik deur die
nywerheid, die landbou 

en in die huis

DRYFKRAGTE
bv. Bevolkingsaanwas,

uitbreiding van landbou- en
nywerheidsaktiwiteite

STAND
bv. Gehalte en hoeveelheid

varswaterbronne

DPSIR-verslagstelsel

Wat vertel 'n Ongewingsaanw yser 
ons?

'n Omgewingsaanwyser moet:

• 'n verteenwoordigende beeld van 
omgewingstoestande, druk op die 
omgewing of gemeenskapsreaksie 
verskaf;

• eenvoudig wees, maklik vertolk kan 
word en tendense met verloop van 
tyd kan aandui; 

• ontvanklik wees vir veranderinge in die 
omgewing en betrekking hê op 
menslike aktiwiteite;

• 'n grondslag vir internasionale 
vergelykings bied;

• 'n teiken of 'n drumpel hê waarteen 
dit gemeet kan word sodat gebruikers 
die betekenis van die waardes wat 
daaraan geheg is, kan beoordeel;

• in tegniese en wetenskaplike verband 
op 'n gesonde teoretiese grondslag 
berus; 

• ten opsigte van die geldigheid daarvan 
op internasionale standaarde en 
konsensus gegrond wees; en

• hom leen tot koppeling met 
ekonomiese modelle, voorspelling en 
inligtingstelsels.

44

Daarby is baie van die datastelle onvolledig. Hulle bied óf nie nasionale dekking nie, óf 

daar is besonderhede wat ontbreek. Ander weer is verouderd (bv. marine- en kusdata 

en inligting oor gas-emissies) en sommige stelle data is ontoeganklik, meerendeels 

omdat dit verspreid lê oor verskillende staatsdepartemente of wetenskapilke 

organisasies, of omdat dit in besit is van private instellings of semistaatsinstellings wat dit 

nie wil vrystel nie. Dikwels word data aangebied in 'n formaat wat aansienlike ontleding 

verg voordat dit gebruik kan word.

Respiratoriese siektetoestande (soos asma en brongitis) wat handige aanwysers vir die 

stand van die omgewing is, is nie aanmeldbare siektes nie en word dus nie deur hospitale 

aangeteken nie. Daar moet oorwegend op anekdotiese inligting staatgemaak word, wat 

onakkuraat en onvolledig is.

Dit is noodsaaklik dat inligtingsdatabasisse in stand gehou en bygemerk word ter 

ondersteuning van toekomstige Stand van die Omgewing-verslae. Dit sal van hulp wees 

om vordering te meet. Dit is ook van wesenlike belang dat leemtes so gou moontlik 

aangevul moet word en dat befondsing van navorsingsprogramme wat inligting vir Stand 

van die Omgewing-verslae sal oplewer, moet voortduur.

Die NSOV op die Internet vir Suid-Afrika is opgestel deur die Departement van 

Omgewingsake en Toerisme (DOS&T) met bydraes deur meer as 20 

navorsingsinstellings en spesialis-konsultante en meer as 200 belanghebbers, asook 

kommentaar deur die breë publiek. Die projek is befonds deur DOS&T en die 

Noorweegse Navorsings- en Ontwikkelingsagentskap, NORAD. Die sentrum vir 

wêreldhulpbroninligting (Global Resource Information Database) in Arendal, Noorweë, 

het tegniese en gespesialiseerde ondersteuning gebied. Internet-programmatuur 

en -opleiding is verskaf deur Ugland Totalkart in Noorweë. Die projek is bestuur 

deur die Afdeling Water-, Omgewing- en Bosboutegnologie (Environmentek) van 

die WNNR in Pretoria.

Die Wêreldkommissie vir Omgewing en Ontwikkeling (World Commission on 

Environment and Development) het in 1987 'n gesaghebbende verslag, Our 

Common Future, die lig laat sien. Dit het die begrip "volhoubare ontwikkeling" na 

vore gebring as 'n fokuspunt tussen die belange van ontwikkeling en die belange 

van hulpbronbewaring. Volhoubare ontwikkeling beteken om aan die behoeftes 

van die huidige geslag te voorsien sonder om toekomstige geslagte se vermoë

 om in hulle eie behoeftes te voorsien, in gevaar te stel. Die verslag lees:

"Humanity has the ability to make development sustainable - to 

ensure that it meets the needs of the present without compromising 

the ability of future generations to meet their own needs. The concept 

of sustainable development does imply limits - not absolute limits, but 

limitations imposed by the present state of technology and social 

organization on environmental resources and the ability of the 

biosphere to absorb the effects of human activities."

Hoe is die verslag oor die Stand van die Omgewing opgestel?

Wat is Volhoubare Ontwikkeling?

prentUit put t ing van Kapit aal

Volhoubaar

Inleiding

Our Common Future besef dat volhoubare ontwikkeling nie 'n statiese utopiese doelwit 

is nie. Dit is eerder 'n dinamiese proses waarin die ontginning van hulpbronne, die fokus 

van beleggings, die oriëntering van tegnologiese ontwikkeling en institusionele 

verandering gelyk gerig moet wees om huidige en toekomste behoeftes te vervul. Die 

deurlopende beskikbaarheid en die omvang van natuurlike, herwinbare hulpbronne 

en ekosisteemdienste is aangewese  op maatskaplike en tegnologiese vooruitgang.

Die noodsaaklikheid van maatskaplike en tegnologiese vooruitgang vir die 

verwesenliking van volhoubare ontwikkeling word geïllustreer deur die 

omgewingsinvloedvergelyking wat deur die befaamde ekoloë, Paul en Anne Ehrlich, 

voorgehou word:

Om te midde van 'n groeiende bevolking met sy gepaardgaande toename in verbruik 

verdere agteruitgang te voorkom, moet die skadelike uitwerking van die tegnologie 

verminder word.  Die bostaande vergelyking is in 'n Nederlandse studie gebruik om 

aan te toon dat indien die bevolking verdubbel en die gepaardgaande 

verbruikstoename viervoudig is, die negatiewe uitwerking van tegnologie op die 

omgewing agtvoudig verminder moet word om verdere uitputting of agteruitgang van 

hulpbronne te voorkom. Ten einde negatiewe omgewingsinvloede met die helfte te 

verminder te midde van 'n drievoudige toename in die wêreldbevolking en 'n 

agtvoudige toename in verbruik, sal verg dat die negatiewe omgewingsinvloed van 
1tegnologie na bykans / ste van sy huidige 50

uitwerking verlaag moet word. Dit beteken 

onder andere dat alle besoedeling met 

ongeveer 98% verminder moet word.

Volhoubaarheid is 'n gewensde toekomstige 

toestand waarvolgens die druk wat deur die 

omvang en uitwerking van industrialisasie en 

bevolkingsgroei uitgeoefen word, beheer word. 

Om volhoubaarheid te bewerkstellig en 

ekologiese ineenstorting te voorkom, moet die 

volgende strategieë toegepas word:

# Aanvaarding van meer globaal gerigte waardes (i.e.  

omgewings- en maatskaplike waardes op globale skaal);

# Weerspieëling van hierdie waardes in politieke besluitneming, 

ondersteun deur beter data en begrip;

# Implementering van beste praktyk op maatskaplike en 

omgewingsgebied;

# Aanmoediging van tegnologiese innovering en vernuwende 

benaderings tot volhoubare groei; en

# Toepassing van die "Voorsorgbeginsel" (i.e. beplanning vir die 

ergste moontlike situasie waar daar nie afdoende getuienis 

van invloed op die omgewing is nie).

Invloed = Bevolking x Verbruik x Tegnologie

Inleiding

Populasie en verbruik plaas 
druk op die omgewing

66

Agtergrond oor
Suid-Afrika

In die 1996-sensus is Suid-Afrika se bevolking op 40.6 miljoen en die jaarlikse 

toenamekoers op ongeveer 2% gestel.  As gevolg van sy kulturele verskeidenheid het die 

land elf amptelike tale. Die ekonomie het die afgelope paar jaar stadig gegroei (die 

toename in die Bruto Binnelandse Produk was die afgelope drie jaar minder as 2%), en 

bykans die helfte van die bevolking se inkomste is onder die broodlyn, sonder behoorlike 

behuising, elektrisiteit of watertoevoer. Die voorsiening van basiese behoeftes is 'n 

nasionale prioriteit.

oDie klimaat is tipies warm en droog. Die wintertemperature daal selde tot onder 0 C en 
odie somertemperatuur styg dikwels tot meer as 35 C in sekere dele.  Die gemiddelde 

jaarlikse reënval is ongeveer 500mm.  Dit is heelwat laer as die wêreldgemiddeld van 

860mm. Suid-Afrika se mees beperkende natuurlike hulpbron is water.

Die land is ryklik bedeel met minerale neerslae, waaronder steenkool, yster, koper, goud 

en platinum. Die grond is oor die algemeen vlak en slegs matig vrugbaar. Hierdie 

kenmerke het daartoe bygedra dat ekonomiese ontwikkeling gebaseer is op primêre 

produksie en ontginning van hulpbronne. 

Suid-Afrika word beskou as die derde mees biologies uiteenlopende land in die wêreld, 

hoofsaaklik vanweë die aantal en tipes plante wat hier aangetref word. Plantegroeitipes 

wissel van dorre struikveld en semi-woestyn na grasvlaktes en bosveld tot by kus- en 

bergwoude. Twee internasionaal erkende "brandpunte" is die Kaapse Floristieke 

Koninkryk ('n volledige blommeryk wat nêrens anders aangetref word nie) en die Karoo 

Vetplant (die enigste dorreland bioverskeidenheidsbrandpunt in die wêreld). Die Kaapse 

Floristieke Koninkryk is die "warmste" met meer as 6000 inheemse spesies. Nog ses 

"brandpunte" is in Suider-Afrika geïdentifiseer waarvan vyf in Suid-Afrika aangetref word, 

naamlik die Wolkberg, Maputaland, Pondoland, Oostelike Berg en Albanie.  Suid-Afrika 

beskik ook oor 'n groot verskeidenheid soogdiere, voëls, insekte, reptiele en amfibieë in 

die landelike, kusgebied- en marinehabitats.

Agtergrond oor Suid-Afrika

Suid-Afrikaanse Nasionale Grondbedekking

Suid-Afrikaanse 
"brandpunte"

• Vetplant Karoo*
• Kaapse Laagland en 

bergfynbos*
• Wolkberg, 
• Maputaland, 
• Pondoland, 
• Oostelike Berg, 
• Albanie. 

* Hierdie brandpunte is    
   wêreldbekend.

die stand van die omgewing in suid-afrika - 'n oorsig

In hierdie afdeling word dryfkragte wat agter 

omgewingsverandering staan en die wyse waarop hulle 

saamspan om druk op natuurlike hulpbronne en 

ekosisteemfunksies te plaas, in oënskou geneem.  Die 

veranderings wat hierdie dryfkragte ondergaan het en die 

wyse waarop hierdie verandering sal voortduur, word ook 

saamgevat.

Die onderstaande diagram toon hoe internasionale en 

nasionale dryfkragte nasionale makro-ekonomiese beleid 

beïnvloed. Makro-ekonomiese beleid bied die raamwerk 

vir sektorale beleid. Die wyse waarop hierdie 

beleidsrigtings toegepas word, bepaal hoe ons ons 

natuurlike hulpbronne aanwend. Maatskaplike faktore en 

gebrekkige begrip van natuurlike prosesse is bykomstige 

dryfkragte.  Die huidige situasie wat daaruit voortspruit, is 

dat natuurlike hulpbronne uitgeput raak en agteruitgaan 

en steeds nie voldoen aan die nasionale behoefte en 

internasionale aandrang wat omgewingsverandering 

aanhelp nie. Elkeen van hierdie dryfkragte sal verander 

moet word om die druk te verlig en die stand van die 

omgewing en maatskaplike toestande te verbeter.

Dryfkragte agter Omgewings-
verandering in Suid-Afrika

Dryfkragte agter
Omgewings-
verandering 

maatskaplike druk

nasionale prioriteite

internasionale magte makro-ekonomiese
beleid

sektorale
beleid

hulpbrongebruikspatrone
en ontstaan van

rommel/besoedelinghuidige stand

behoefte
aan

verandering

nuut

Dryfkragte agter Omgewingsverandering

Dryfkragte
Omgewingsverandering is die gevolg van menslike 
aktiwiteite (dryf kragte) wat met natuurlike prosesse 
saamspan en druk op ekosisteme plaas. Dit is belangrik 
om die dryfkragte en die druk wat hulle meebring, te 
verstaan om beleid, strategieë en planne daar te stel wat 
volhoubare praktyk in die hand sal werk en skadelike 
praktyke sal teenwerk. Ervaring in ontwikkelde lande het 
getoon dat die koste om omgewingskade te voorkom 
heelwat laer is as die koste van rehabilitasie of herstel van 
verrvalle areas. Die koste van voorkoming is ook baie 
laer as die koste wat gepaard gaan met uitsterwing, 
habitatverlies, verlies van ekosisteemwerking of 
verswakte menslike gesondheid. 

Beleid en ekonomiese aktiwiteit oefen 'n besonder groot 
invloed op menslike gedrag uit wat positiewe sowel as 
negatiewe gevolge het. 'n Regeringsbesluit om die koste 
van kunsmis te subsidieer, byvoorbeeld, sal boere 
aanspoor om meer kunsmis te gebruik, wat oor die kort 
termyn groter oeste kan oplewer maar skade aan die 
grond kan aanrig en volhoubaarheid oor die lang termyn 
kan kortwiek . Om die omgewingskade wat uit hierdie 
soort druk voortspruit, te voorkom of te hers tel en 
aktiwiteite aan te moedig wat uit 'n omgewingsoogpunt 
volhoubaar is, is dit noodsaaklik om natuurlike 
hulpbronne en ekosisteemfunksies, asook die kragte wat 
dit uitput en degradeer, te verstaan. Hierdie insig kan 
gebruik word om besluitnemers te beïnvloed om beleid, 
aktiwiteite en programme in te span wat volhoubare 
ontwikkeling in Suid-Afrika verseker.

Internasionale dryf kragte behels handel, konvensies en standaarde.  Suid-Afrika moet 

met ander lande handel dryf om buitelandse valuta te verdien en die ekonomie te laat 

groei. Die behoefte aan internasionale handel spoor produksie in die land aan en dit 

veroorsaak omgewingsverandering deur die aanwending van natuurlike hulpbronne. In 

die verlede het hierdie omgewingsveranderinge die omskepping van groot gebiede 

natuurlike habitat na landbouproduksiegebiede en die ontwikkeling van die mynbou en 

die vervaardigingsbedryf behels, wat dikwels besoedeling meebring.

Internasionale ooreenkomste en konvensies kan ook sterk kragte wees wat nasionale 

beleid en gedragspatrone beïnvloed. Die bekragtiging van die Montreal-protokol in 1990 

het Suid-Afrika daartoe verbind om die produksie van stowwe wat die osoonlaag uitdun, 

teen 2030 uit te faseer. Die uitwerking hiervan was dat sekere stowwe (bv. 

chlorofluorkoolstof en koolstoftetrachloried) sedert 1992 uitgefaseer word terwyl die 

proses om ander (bv. hidrochlorofluorkoolstof en metielbromied) uit te faseer, nog aan 

die gang is. 

Internastionale standaarde en gedragspatrone kan  insgelyks 'n invloed uitoefen op die 

wyse waarop ons die omgewing bestuur. Omgewingsbesorgdheid oor die verlies van 

natuurlike woude, veral tropiese hardehout, het die afgelope paar dekades 'n 

wêreldwye tendens laat ontstaan om hout en papier uit bosbouplantasies te produseer. 

Sodoende word natuurlike woude gespaar en verbruikersbehoeftes word steeds vervul. 

Bosbouplantasies het egter ander omgewingsimplikasies en die afgelope paar jaar het 

verbruikers sowel as produsente tot die besef gekom dat meer volhoubare 

bestuurspraktyke toegepas moet word.      

Dryfkragte agter
Omgewings-
verandering

die stand van die omgewing in suid-afrika - 'n oorsig

Gebruik van Osoon-uitputtende Stowwe in Suid-Afrika sedert
Ondertekening van die Montreal-protokol

Stof Gebruik Stand tov Montreal-protokol Hoeveelheid gebruik in
1998

CFK’e
11, 12, 113,
114 en 115

CFK: chlorofluorokoolstof.  CFK-11:
CFKI3 of gelykerwys CKI3F.  CFK’e is in
yskaste, die plastiekbedryf en spuitkanne
gebruik.

In 1995 uitgefaseer.
Die gebruik van CFK’e as dryfgas
vir aërosolkanne vir huishoudelike
gebruik in Suid-Afrika is in Julie
1992 gestaak (AMA News –
nuusblad van American Medical
Association)

Nie van toepassing

HCFK-22 HCFK: hidrochlorofluorokoolstowwe. ‘n
Tydelike plaasvervanger vir CFK’e wat
uiteindelik deur hidrofluorokoolstowwe vervang
sal word.  HCFK-22: chlorodifluorometaan
(CF2HCL)

Sal teen 2030 uitgefaseer wees 1574 ton

CH3Br CH3Br: Metielbromied word as ‘n steriliseerder
in die landbou gebruik

Sal teen 2010 uitgefaseer wees Nie beskikbaar nie

1,1,1-
trichloro-
etileen

CCI4: Koolstoftetrachloried is in
droogskoonmaakprosesse gebruik

Uitgefaseer in 1995 Nie van toepassing

CCI4 Trichloroetileen word in kleefmiddels,
oplosmiddels en as’n ghriesverwyderingsmiddel
gebruik

Uitgefaseer in 1995 Nie van toepassing

Halons Bromofluorokoolstowwe wat vir
brandbestryding gebruik is

Uitgefaseer in 1993 Nie van toepassing

Bron: A-Gas 1998.

Gebruik van Osoon-uitputtende Stowwe in Suid-Afrika sedert
Ondertekening van die Montreal-protokol

Nasionale dryf kragte wat tot die huidige omgewingstoestande bygedra het, is 

onder andere die noodsaaklikheid om in die voedsel- en energiebehoeftes 

van die bevolking te voorsien, asook die noodsaaklikheid van ekonomiese 

groei en werkskepping. Die historiese makro-ekonomiese en sektorale 

beleidsrigtings wat uit hierdie kragte voortgespruit het, sluit in 

vestigingsbeleid, diskriminasie ten opsigte van toegang tot hulpbronne en 

subsidiëring. Die beste landbougrond is byvoorbeeld gereserveer vir 'n 

betreklik klein aantal kommersiële boere terwyl groot getalle mense in die 

voormalige "tuislande" op bestaansboerdery aangewese was. Energie- en 

watergebruik is grootliks deur die staat gesubsidieer sodat kommersiële 

boere en nywerhede hulle produkte goedkoper kon lewer (bloot teen 

finansiële maatstawwe gemeet, sonder inagneming van omgewingskoste).  

Die tipiese bewaringsmaatreëls was om toegang tot beskermde 

natuurgebiede te beperk, wat groot dele van die bevolking vervreem het van 

omgewingskwessies soos wildbewaring.

Hieruit het uitbuitende gebruikspatrone ten opsigte van hulpbronne 

gespruit. Nywerhede en die landbou het energie en water verkwis aangesien 

daar geen aansporing was om dit verstandig te gebruik of om afvalprodukte te hersikleer nie. 

Die hoë digtheid van die lae-inkomstebevolking in die voormalige "tuislande" het noodwendig 

tot nie-volhoubare hulpbrongebruik in hierdie gebiede gelei. Hierdie beleidsrigtings het tot 'n 

grootliks versteurde ekonomie en verspreiding van welvaart gelei. Gevolglik is groot dele van 

die bevolking gedwing om in nedersettings te woon waar daar geen formele dienste soos 

watertoevoer en sanitasie was nie.  Daar was dus nie volhoubare vlakke van hulpbrongebruik 

nie en wydverspreide omgewingsverval het voorgekom.

Die groot bevolkingsgetalle en die regering se onvermoë om regulasies (byvoorbeeld 

besoedelingsbeheer) toe te pas, het bykomstige druk op natuurlike hulpbronne geplaas.

Met die koms van demokrasie het die nasionale prioriteite verander en dit behels nou ook die 

verligting van armoede deur:

# voorsiening in die basiese behoeftes van alle Suid-Afrikaners;

# gelykheid;

# werkskepping;

# ekonomiese groei; en

# verbeterde lewensgehalte.

Hierdie behoeftes dien as dryfkragte vir omgewingsverandering in die 

staat se fokus op billike toegang tot hulpbronne en herverdeling van 

welvaart.

Hervormings in makro-ekonomiese beleid wat uit hierdie nasionale en 

internasionale dryfkragte gespruit het, is aangeteken in die 

raamwerkstrategie vir Groei, Werkskepping en Herverdeling (GEAR). 

GEAR is toegespits op die skep van werkgeleenthede, bekamping van 

inflasie, verhoging van uitvoere, billikheid en groei in die Bruto 

Binnelandse Produk (BBP). GEAR is egter nie uit die perspektief van 

volhoubare ontwikkeling tot stand gebring nie. Baie van die doelwitte en 

strategieë wat GEAR stel, sal omsigtig uitgevoer moet word om te 

Industriële aktiwiteite veroorsaak
besoedeling en afval

Nasionale Prioriteite sluit in:
• voorsiening in basiese 

behoeftes
• billikheid
• werkverskaff ing
• ekonomiese groei
• verbeterde lewensgehalte

Dryfkragte agter
Omgewings-
verandering 

verseker dat dit verwesenlik word sonder verdere skade aan die omgewing en dat dit 

bydra tot volhoubare ontwikkeling eerder as om dit te kortwiek.

Veranderings in sektorale beleid was hoofsaaklik gerig op meer volhoubare praktyke. 

Die Nasionale Waterwet (Wet 36 van 1998), byvoorbeeld, bepaal 'n verandering in 

prysstrukture wat die werklike omgewings- en maatskaplike koste van 

water sal weerspieël en wat doeltreffende bestuur van die vraag na water 

moontlik sal maak. Grondhervorming het aan alle Suid-Afrikaners toegang 

tot landelike hulpbronne en landbou-aktiwiteite verleen, wat tot 

veranderde nedersettingspatrone lei. Hervormings in die energiebeleid, 

soos uiteengesit in die Konsepbeleid oor Energie (Witskrif, 1998) is onder 

andere daarop gemik om lugkwaliteit in woongebiede te verbeter, veiligheidstandaarde 

in te stel, met subsidies weg te doen, skoner tegnologieë en die gebruik van herwinbare 

energiebronne aan te moedig, die ouditering van omgewingsprestasie in te stel en 

emissieverminderingsprogramme tot stand te bring.

Hierdie stelsel van omgewingsverandering is dinamies, aangesien dit reageer op 

internasionale en nasionale prioriteite en dryfkragte wat voortdurend verander en 

ontwikkel. Namate begrip en bewustheid van dryfkragte en hulle uitwerking toeneem, 

sal beleid en praktyk meer gesofistikeerd  raak en, indien dit toegepas word, suksesvolle 

resultate oplewer. Hierdie resultate bring verdere veranderings in gedrag, vraag en 

hulpbrongebruikspatrone mee wat weer verdere beleidsveranderings verg.

Voorbeelde van Beleidskrifte en Strategieë vir volhoubare ontwikkeling

Nuwe beleid op verskeie terreine sal 
as aansporing vir volhoubare 

ontwikkeling dien. Die Nasionale 
Waterwet en die Konsepbeleid oor 

Energie is tipiese voorbeelde.

die stand van die omgewing in suid-afrika - 'n oorsig

Dryfkragte agter
Omgewingsverandering 

in Suid-Afrika

In hierdie afdeling word verduidelik hoe die dryfkragte druk op die omgewing toepas. Die 

druk spruit uit huidige sowel as vorige dryfkragte, aangesien daar dikwels vertragings 

voorkom tussen die optrede van mense en die reaksie van die omgewing.  Voorts word die 

voorspelde toekomstige tendense in hierdie toepassing van druk en die felheid van die 

omgewingsverandering wat dit tot gevolg het, beskryf. 

In die onderstaande tabel dui die kleur die felheid van die druk aan.  Groen dui aan dat die 

omgewing goed op die  druk reageer, amber beteken dat daar omsigtig te werk gegaan moet 

word en dat die uitwerking van die druk noukeurig gemonitor moet word, rooi waarsku dat 

die druk ernstige probleme veroorsaak en pers verklaar dat die omgewing as gevolg van die 

druk onherstelbare skade gely het.

Faktore wat druk
op die
Omgewing 
uitoefen

Faktore wat druk op die 
      Omgewing in Suid-Afrika 
                                   uitoefen

DRYFKRAG

(in orde van omva ng)

VOORTSPRUITENDE DRUK VERWAGTE TOEKOMSTENDENS

Ekonomiese groei &
Uitvoere

Groter vraag na hulpbro nne;

Omskepping van natuurl ike habitats;

Voortbrenging van besoedeling e n afvalstowwe i n lug, water en

grond;

Vestiging van uitheemse spesies.

Druk neem toe tensy
produksiemetodes verander word
na meer volhoubare praktyk e n
groter begrip van invloede o ntstaan.

Bevolkingsfaktore
(aanwas, mobiliteit,
verspreiding en struktuur)

Groter vraag na hulpbro nne;

Snelle verstedeliking;

Migrasie na stedelike sentra &  kussentra;

Toenemende produksie van besoedeling en afvalstowwe;

Kleiner gedeelte van die be volking dra by tot formele

ekonomiese aktiwiteit.

Felle toename van druk.

Nasionale prioriteite:
voorsiening in basiese
behoeftes van alle Suid-
Afrikaners, billikheid,
werkverskaffing,
ekonomiese groei en hoër
lewensgehalte

Groter vraag na hulpbronne aangesien alle Suid-Afrikaner s

toegangsreg tot natuur like hulpbronne het;

Hervestiging va n mense in grensg ebiede deur

grondhervormi ng;

Verhoging van sosi o-ekonomiese s tatus kan lei tot  verhoogde

verbruikersug;

Werkskeppingsdruk kan negatiewe invloed op omgewi ng hê

indien dit nie gere guleer word nie.

Druk sal waarskynlik konstant bly of
ietwat toeneem omdat billike
toegang en herstel van grondregte
tot ‘n groot mate verwesen lik is.

Makro-ekonomiese &
sektorale beleid

Historiese nie-vol houbare hoë gebruik va n hulpbronne;

Hoë vlakke van besoedeling en afvalstowwe;

Bevolkingsegregasie, ongely kheid en wydverspreide armoed e.

Druk kan gestabiliseer of verm inder
word indien nuwe beleid ingestel en
toegepas word.

Begripsleemtes Nie-volhoubare hul pbrongebruikspr aktyke;

Onbeheerde verswakking van di e werking van die  ekosisteem.

Druk sal konstant bly tensy die
voorsorgbeginsel toegepas word en
navorsing by wyse van menslike  en
finansiële hulpbronne ondersteun
word.

Internasionale
ooreenkomste

Ontwikkeling van strategieë vir volhoubare gebruik van

hulpbronne;

Vermindering van beso edeling.

Druk sal waarskynlik konstant bly.

Internasionale standaarde Toepassing van produksi emetodes wat hulpbro nne volhoubaar

aanwend en skadelike omgewingsinvloede minimiseer .

Druk sal waarskynlik konstant bly of
ietwat verhoog namate
omgewingsbewustheid toeneem.

Groter vraag na hulpbronne

Die behoefte aan internasionale handel en ekonomiese groei, bevolkingsfaktore, 

nasionale behoeftes en makro-ekonomiese en sektorale beleid is almal dryfkragte wat 

druk op die omgewing uitoefen weens 'n groter aanvraag vir hulpbronne en 

ekosisteemdienste, wat weer lei tot uitbuiting en uitdunning van die hulpbronne. 

Omskepping van grond van natuurlike habitats na landbou-, bosbou- en 

nywerheidstelsels om aan behoeftes te voldoen, oefen saam aansienlike druk op 

bioverskeidenheid uit aangesien groot gebiede omvorm word.

Die behoefte aan ekonomiese groei stoot die 

vraag na hulpbronne op ten einde aan die vereiste 

produksievlakke te voldoen. Met 'n toenemende 

nasionale en wêreldbevolking en die behoefte aan 

billike verspreiding van en toegang tot hulpbronne 

in Suid-Afrika, styg die vraag na hulpbronne 

eksponensieel. Die vraag na water het 

byvoorbeeld  soveel toegeneem dat al die 

belangrikste riviere in Suid-Afrika opgedam of 

verander is.  Hierbenewens sal die vraag na water 

gedurende die volgende 30 jaar na verwagting 

met meer as 50% styg. Tans is die hoeveelheid 

water wat vir omgewingsfunksies toegeken is, laer 

as die wat vir enige ander gebruik toegeken is 

(huishoudelik, industrieel, landbou of bosbou). Hoewel hierdie toewysing vergroot sal 

word, sal die styging in die vraag van die ander gebruikers meebring dat daar nie 

voldoende varswater sal wees om in die behoeftes van al die gebruikersgroepe te 

voldoen nie. Daar is 'n hele paar bestaande en beplande waterskemas om water vanuit 

gebiede met relatiewe oorvloed na gebiede met 'n groot aanvraag en 'n betreklik lae 

natuurlike watervoorraad te herlei. Die Lesotho Hoogland Ontwikkelingsprojek is 

byvoorbeeld een van die skemas wat water aan Gauteng voorsien. Die druk op die 

landbou en bosbou om aan die nasionale en internasionale vraag te voldoen, het ook tot 

oorvloedige monokultuur aanleiding gegee. Dit verlaag die bioverskeidenheid en put 

voedingstowwe in die grond vinniger uit as wanneer 'n verskeidenheid gewasse geplant 

word. Die aandrang op landbouproduktiwiteit het die marginalisasie van boere tot 

gevolg gehad en hulle gedwing om ongeskikte grond in riskante klimaatsgebiede te 

bewerk om voedsel te produseer.

Al die belangrikste riviere is opgedam of aangepas
om aan die vraag na water te voldoen

die stand van die omgewing in suid-afrika - 'n oorsig

Faktore wat druk
op die

Omgewing 
uitoefen

Samevatting van Sektorale Waterbehoeftes gedurende 1996 en 2030

SEKTOR % BYDRAE TOT
BBP*

1996
(miljoen kubieke
meter per jaar)

2030
(miljoen kubieke
meter per jaar)

PERSENTASIE
STYGING

Stedelik &
huishoudelik

- 2 171 6 936 219.5%

Mynbou & nywerheid 37% 1 598 3 380 111.5%

Besproeiing &
bosbou

6% 12 344 15 874 28.6%

Omgewing - 3 932 4 225 7.5%

TOTAAL - 20 045 30 415 51.7%

Aangepas uit  Basson et al 1997

Die nasionale en internasionale handel in plante en diere vir 

geneeskundige, ornamentele en kulturele doeleindes plaas geweldige 

druk op sommige van Suid-Afrika se skaarste en mees bedreigde 

spesies. Ongeveer 350 plantspesies word algemeen vir geneeskundige 

doeleindes gebruik en die onwettige bymekaarmaak van plante vir 

private tuinbouversamelings kan potensieel die uitwissing van spesies, 

binnelands sowel as buitelands, tot gevolg hê.

Makro -ekonomiese  en  

sektorale beleid in die 

verlede het bygedra tot die 

druk op hulpbronne om aan 

nasionale en internasionale 

behoeftes te voldoen. Die 

ontwikkeling van die land se 

waterhulpbronne om 'n 

s t a n d h o u d e n d e  e n  

voldoende watertoevoer te verseker, was vanaf 

die 1950's tot die 1980's die dominante druk 

aan beleidskant. Dit het gelei tot die regulering 

van Suid-Afrika se riviere deur middel van 

damme en herleiding van een stroomgebied na 

'n ander. Daarby was hierdie kommoditeite 

vanweë subsidies op water en energie besonder 

goedkoop vir nywerheid-, landbou- en 

huishoudelike gebruikers en daar was gevolglik 

geen aansporing om dit spaarsamig te gebruik, 

afloopwater te hersikleer of ou water weer te 

gebruik nie. Subsidies op landbouchemikalieë

 wat daarop gemik was om landbouproduksie 

te verhoog, het tot oormatige gebruik van 

hierdie chemikalieë gelei wat langtermynskade 

aan die strukiuur en chemiese samestelling van 

die grond sowel as die eutrofikasie van riviere 

aangerig het. Die gebrek aan rekenkundige 

Bas word deur 'n 
tradisionele heler
versamel

Verkope van plantprodukte vir mediese gebruik

Verskeie waterliggame ly onder 
besoedeling en eutrofikasieprobleme

Verspreiding van Vraag na Hulpbronne

Die vraag na hulpbronne is oneweredig oor 
die land versprei vanweë vestigingspatrone 
wat aangehelp is deur historiese verspreiding 
van hulpbronne, bevolk ingsfaktore, 
werkverskaff ing en vorige beleidsrigtings. 
Migrasie na stedelike kusgebiede het tot 
gevolg dat die druk op natuurlike habitats 
gesentreer word om dit te omskep vir 
stedelike en nywerheidsgebruik. Die vraag na 
varswater in kussentrums plaas druk op 
riviermondings omdat minder water daarin 
vloei. In aanlandige kusgebiede, daarenteen, is 
lewende hulpbronne onder druk om genoeg 
voedsel te verskaf aan die mesne wat daar 
woon. Snelle verstedeliking in die binneland 
en die konsentrasie van groot getalle mense in 
die voormalige "tuislande" het druk op die 
omgewing geplaas vanweë die konsentrasie 
van die vraag na hulpbronne in hierdie 
gebiede.

Die verval van plantegroei vanweë 
oorbeweiding en oormatige versameling van 
houtbiomassa vir brandstof is 'n algemene 
probleem wat spruit uit die konsentrasie van 
meer mense as wat die gebied kan dra. 
Uitsterwing van plant- en dierespesies deur 
die uitbreiding van stedelike sentra is 'n 
verdere probleem. Dit kan in die toekoms óf 
verlig óf vererger word, aangesien die 
behoefte aan grondhervorming potensieel 
die hervestiging van mense in grensgebiede 
tot gevolg kan hê. Dikwels gaan die 
aanvraagkonsentrasie nie gepaard met die 
aanbod van hulpbronne nie. Die land se 
grootste stedelike en nywerheidsgebiede is 
byvoorbeeld die sentrums waar die vraag na 
water die grootste is. Dikwels is dit juis hierdie 
sentrums waar die grootste watertekor t 
ervaar word (bv. Kaapstad, Port Elizabeth, 
Bloemfontein, Pietersburg en Gauteng 
Provinsie) en waar dit toenemend ervaar sal 
word namate die bevolking saam met die 
vraag na water groei.

Faktore wat druk
op die
Omgewing 
uitoefen

verantwoording van natuurlike kapitaal (die geldwaarde van natuurlike hulpbronne) in 

die nasionale rekeningkundige stelsel het ook uitbuiting van hulpbronne aangehelp. 

Indien die ekonomiese stelsel erkenning verleen het aan bioverskeidenheid se 

ekonomiese waarde (bo en behalwe 'n ekologiese waarde), sou daar beleidsbepalings 

gewees het om te verseker dat hulpbronne volhoubaar aangewend word, op dieselfde 

wyse as wat minerale teen 'n optimaal ekonomiese tempo ontgin word.

Maatskaplike faktore soos digte verstedeliking en verbetering van sosio-ekonomiese 

toestande plaas verdere druk op hulpbronne weens houdingsveranderinge onder die 

bevolking. Leefstyle word meer verbruikersgerig en verkwistend van aard (met 

afvalprodukte wat oorheersend en hardnekkig in die omgewing teenwoordig is). 

Gebrek aan kontak met die natuurlike omgewing stomp mense se besef van die 

belangrikheid van omgewingshulpbronne en -dienste af. Toenemende verstedeliking gee 

ook aanleiding tot kleiner huishoudings en tesame met 'n groeiende bevolking dra dit by 

tot toenemende  verbruik.

Hoë werkloosheids- en armoedesyfers is die dryfkrag agter die huidige aandrang op 

werkskepping. Die sektore waarop die kollig vir werkskepping val, die tipe 

werkgeleenthede en die graad van tegnologiese vindingrykheid sal bepaal of dit 

aanvullend tot of teenstrydig met volhoubare ontwikkeling is. Werkskepping in die 

toerismebedryf kan byvoorbeeld bydra tot die bewaring van sekere hulpbronne of dit 

kan lei tot 'n ooraanvraag op ander gebiede. Dit moet dus deeglik beplan word.

Groter beweeglikheid van die bevolking het gelei tot die vestiging van en indringing deur 

eksotiese bome en struike, veral in die Fynbos-bioom en in oewerhabitats, wat 'n 

ernstige bedreiging vir plant- en diereverskeidenheid, waterverbruik en die integriteit 

van ekosisteme inhou.  Die vestiging van uitheemse spesies (doelbewus sowel as 

onopsetlik) is 'n goeie voorbeeld van 

'n geval waar gebrekkige begrip van 

ekosisteemprosesse 'n belangrike 

oorsaak van agteruitgang is. Indien 

daar destyds besef is hoe uitheemse 

spesies die natuurlike spesies kan 

u i twis  en d ie  reeds  skaars  

watervoorraad uitput, sou strenger 

regulasies moontlik toegepas gewees 

het. Nog 'n voorbeeld is die 

fragmentasie van habitats. Slegs 

nadat habitats verklein is en in 

afsonderlike kernareas verdeel is, het 

dit duidelik geword dat hulle nie meer 

behoorlik op hierdie wyse kan 

funksioneer nie en is planne beraam 

om hulle deur middel van korridors 

te verbind. Hierdie druk sal 

voortduur tensy die "voorsorgbeginsel" toegepas word. Die Voorsorgbeginsel behels 

dat die ergste moontlike toestand veronderstel word wanneer daar onsekerheid oor die 

resultate van 'n bepaalde aktiwiteit bestaan en dat stappe dus gedoen word om skade 

waar moontlik te voorkom.

Density
Occasional (<5%)
Scattered (5-25%)
Medium (25-75%)
Dense (>75%)

Provincial Boundaries

N

Verspreiding van Uitheemse Indringerplante in 
Suid-Afrika en Lesotho

Bron: Versveld et al 1998

Habitats

Armoede, bevolkingsaanwas en die voortspruitende vraag na 

behuising, voedsel, water en ander kommoditeite, tesame met 

die aandrang op verhoogde produksie, het gelei tot snelle 

uitbreiding van menslike nedersettings, grondverbouing en 

bosbou, mynbou en ander nywerheidsaktiwiteite. Saam het dit 

sowat 25% van Suid-Afrika se landelike habitats uit hule 

natuurlike staat omvorm. Stedelike en nywerheidsontwikkeling 

(veral diamantmyne en hawe-ontwikkeling) langs die kuslyn het 

eweneens natuurlike kushabitats omvorm en erg gefragmenteer.  

In vyf persent van die landelike habitats wat nie omskep is nie 

(hoofsaaklik weiveld) word ernstige verwydering van plantegroei 

en grondblootstelling of grondverlies ondervind. Hierbenewens 

is rivieroewerhabitats aansienlik verander en daar bly min van die 

natuurlik funksionerende varswaterstelsels in Suid-Afrika oor. 

Tot 50% van Suid-Afrika se vleigebiede het verlore gegaan weens 

omskakeling na ander tipes grondgebruik.

Hoewel bewaringsbeleid tot die vestiging van talle beskermde 

gebiede gelei het, word slegs 6% van Suid-Afrika se natuurlike 

landelike habitat en slegs 17% van die kuslyn formeel beskerm. 

Daarby is sommige habitats sterk verteenwoordig in 

natuurreservate en nasionale parke, maar ander (waaronder die 

Karoo Vetplant en Laagland Fynbos) word swak verteenwoordig. 

Die bewaringsdoelwit wat die Wêreldbewaringsbond (IUCN) vir 

elke land ter wêreld gestel het, is 'n minimum van 10% van elke 

habitatsoort. Suid-Afrika se reservaatnetwerk behels toevallig aanwasbevolkings van die 

meeste landelike diere en plante. Die metodes wat aangewend is om beskermde gebiede 

te vestig (die gedwonge hervestiging van mense ingesluit) het gebrek aan begrip en 

respek vir beskermde gebiede onder groot dele van die bevolking tot gevolg gehad.

Bewaringsgebiede in Suid-Afrika

Bron:  Departement van Omgewingsake en Toerisme 1998

Potensiële Plantbedekking
in Gauteng Provinsie

Oorblywende Plantbedekking
in Gauteng Provinsie

die stand van die omgewing in suid-afrika - 'n oorsig

Stand van die
Omgewing

In hierdie afdeling word 'n oorsig gebied van die huidige stand van die omgewing en word 

verduidelik hoe dit voortspruit uit die dryfkragte en druk wat in die vorige afdelings 

uiteengesit is. Ekosisteme behels habitats (natuurlik en mensgemaak), biologiese hulpbronne, 

fisiese hulpbronne en chemiese prosesse. Saam vervul hulle al die wesensfunksies wat die 

mense van Suid-Afrika moet onderhou.

Stand van die Omgewing
in Suid-Afrika

EKOSISTEEM-

KOMPONENT

STAND

Habitat s 25% van landelike habitat s is omskep vir gewasverbouing, bosbou, nywerhede en menslike nedersettings.
50% van vleigebiede is omskep vir gewasverbouing, bosbou, nywerhede en menslike nedersettings.
5% van landelike habitat s het agterui tgegaan weens oorgebru ik en swak bestuur.
8% van landelike en oewerhabit ats is  kwaai met  uitheemse plantegr oei besmet ..

Biologiese hulpbronne 15% plantsoorte word bedreig.
14% voëlsoorte w ord bedr eig.
24 % reptielspesies word bedreig.
18% amf ibiese spesies w ord bedr eig.
37% soogdiersoor te word  bedreig.
22% skoenlapperspesies word bedreig.
Suid-A frika het 582 l andelike r eservat e waar 74% van die plan tsoort e, 92% van die amfi biese en r eptielspesies,  97% van d ie voëlsoor te
en 93% van  die soogdierspes ies besk erm word.
Daar is 57 beskermde marinegebiede wat bestaan uit kusgebied-, riviermonding- en marinehabitats (17% van die kuslyn).

Fisiese hulpbronne Slegs 8 .6% van  die jaar likse r eënval is  beskik baar as oppervlak water.
Al die belangriks te riviere is opg edam of ver ander om in die vraag  te voors ien.
Die vraag n a water s al volgens  voorspelling in  die volgend e 30 jaar  met 50%  toeneem.
Bosbou gebruik  3% van die gemiddeld e jaarli kse afl oop.
Uitheemse plant egroei gebr uik 7% van die gemiddelde j aarliks e afloop.
17 milj oen ha onbewer kte gr ond word  deur eros ie geraak.
Grond gaan 8 keer  vinniger  verlore as  wat dit  ontst aan.

Chemiese proses se Die vlak v an koolst ofdioks ied, nit roseoks ied en metaan  neem effens toe.
Die vlak  v an swaweloksied b ly stab iel.
Blootst elling aan UV-B bes traling is die h elfte van  die jaar  lank gevaar lik hoog.
2.6 mijjoen m3  gebruikte huishoudelike en kommersiële water word daagliks behandel.
Meer as 42 million m3 vaste af valstow we word j aarliks  voortgeb ring.
‘n Tekort aan gr ondopvulp ersele in  5 provin sies oor  die volgende 10 jaar  word voor spel.
Meer as 5  miljoen  m3 gevaarhoudende afval  word j aarliks  voortgeb ring,  waarvan d ie meeste n ooit by ‘ n behoorli ke stor tings terrein beland
nie.
‘n Eut rofikasieprob leem word  in die mees te groot  riviere ondervin d.
Toksies e besoedelingstowwe uit r iool en nywer heidsui tskot  bou in die voedselket ting op.

Mense Die totale bevolking in 1996 het 40.6 miljoen beloop.
Die bevolk ing groei  teen sowat 2% per  jaar.
50% Suid-Afrikaners woon in dorpe en stede.
Bykans 50% woon in informele huise.
45% het  nie toegang  tot sk oon water  nie.
Slegs 60% besk ik oor elek tris iteit.
24% van die arbeidsmag was werkloos in 1996.
Ongeveer 16% Suid-Afrikaners is funksioneel ongeletterd.
20% huishoudings het ‘n inkomste van minder as R500 per maand.
Die kliniek:pasiëntverhouding oor die hele land is 1:22,000.
Bykans 20% van die arbeidsmag is HIV-positief.
Die Infl asiekoer s is 6% .
Die groei in BBP was 0.5% in 1998.



1919

Biologiese hulpbronne

Suid-Afrika beskik oor die derde grootste biologiese verskeidenheid van enige land ter 

wêreld. Ramings van die totale aantal spesies in die land wissel van 250 000 tot een miljoen. 

Dit is 'n rykdom en verskeidenheid wat te danke  is aan die wye reeks klimaats-, geologiese, 

grond- en landskapvorms wat in Suid-Afrika aangetref word. Sowat 18 000 vaskulêre 

plantsoorte kom binne die landsgrense voor (7.5% van die wêreldtotaal), waarvan 80% 

nêrens anders voorkom nie. Dit is meer as twee keer soveel as die plante wat in die VSA, 'n 

land wat meer as vyf keer groter as Suid-Afrika is, aangetref word. Die besondere 

spesierykdom, verskeidenheid en endemiese voorkoms van vaskulëre plante bied aan 

Suid-Afrika ook die voorreg om oor twee wêreldbekende biodiversiteits-"brandpunte", 

naamlik die Vetplant-Karoo en Kaapse Floristiese Koninkryk, te beskik. Daar is ook vyf 

brandpunte in Suider-Afrika wat in die 

geheel of gedeeltelik in Suid-Afrika 

voorkom. Suid-Afrika is die tuiste van 

5 . 8 %  v a n  d i e  w ê r e l d  s e  

soogdierspesies, 8% van die wêreld se 

voëlsoorte, 4.6% van die wêreld se 

r ep t i e l s p e s i e s ,  16%  v an  d i e  

marinevissoorte en 5.5% van die 

wêreld se opgetekende insekspesies. 

Meer as 10 000 kusgebiedspesie diere 

en plante (bykans 15% van die 

wêreldtotaal) word in Suid-Afrikaanse 

waters aangetref, waarvan sowat 12% 

nêrens anders voorkom nie.

'n Groot gedeelte van die landelike gewerwelde fauna en die flora in Suid-Afrika word in 

landelike natuurreservate en Marinebewaringsgebiede beskerm. Nogtans verskyn  3435 (15%) 

van Suid-Afrika se plantspesies, 102 voëlspesies (14%), 72 reptielspesies (24%), 17 amfibiese 

spesies (18%), 90 soogdierspesies (37%) en 142 skoenlapperspesies (22%) op die lys van 

bedreigde spesies in Suid-Afrika se Rooidata-boeke.  Daar word ook geraam dat die totale 

aantal bedreigde planttaksons tussen 1980 en 1995 

verdubbel het (van 1893 tot 3268).  Daar is 582 

beskermde landelike gebiede in Suid-Afrika (160 private 

reservate en 422 reservate word formeel deur 

nasionale, provinsiale of plaaslike owerhede  beskerm).  

Hoewel dit nie bekend is in watter mate die 

lewensvatbare bevolkings in sodanige gebiede bewaar 

bly nie, word geraam dat sowat 74% van Suid-Afrika se 

plantspesies, 92% amfibiese en reptielspesies, 97% 

voëlspesies en 93% soogdierspesies in die huidige 

bewaringsgebiedstelsel verteenwoordig.

Kommersiële ontginning van baie visspesies vir die nasionale en 

internasionale vraag het hierdie hulpbronne kwaai uitgeput, veral 

sardyne, ansjovis en rooioog; terwyl bestaansgebruik van die 

rotsstrande tot die afname in kreef, perlemoen, mossels, krap en 

ander spesies gelei het.  

Suid-Afrika beskik oor 'n groot gedeelte
van die wêreld se biodiversiteit

Stand van die
Omgewing

Protected areas in RSA
Floristic hotspots in RSA

Albany
Cape
Eastern Mountain
Maputaland
Pondoland
Succulent Karoo
Wolkberg

Bron: Nasionale Botaniese Instituut, 1999

Floristiese Brandpunte in Suid-Afrika en Beskermde Gebiede

Fisiese hulpbronne

Chemiese prosesse

Vars water is die grootste enkele hulpbron wat nasionale 

ontwikkeling aan bande lê. Suid-Afrika is 'n halfdorre land waar 

slegs  8.6% van die reënval as oppervlakwater beskikbaar is. Dit is 

een van die laagste omrekeningsverhoudings ter wêreld. Suid-

Afrika se grondwaterbronne is gemeet aan die wêreldgemiddeld 

ook betreklik beperk. Vars water word oorontgin deur kwistige 

huishoudelike, landbou- en nywerheidsgebruikers, uitheemse 

plantegroei en bosbouplantasies. Die stedelike en huishoudelike 

vraag het in 1996 altesaam 2 miljoen kubieke meter beloop. Die 

mynbou en nywerheid het 1.5 miljoen gebruik en die landbou en 

bosbou 212 miljoen. Daar word geraam dat, in vergelyking met die 

natuurlike plantegroei, die bykomstige hoeveelheid water wat deur 

uitheemse plantegroei gebruik word, sowat 3.3 miljard kubieke 

meter beloop. Hierbenewens sal die totale vraag na water vanweë 

die snelle bevolkingsaanwas en verhoogde huishoudelike gebruik 

teen die jaar 2030 waarskynlik met meer as 50% toeneem.

Oormatige versameling van die houtbiomassa vir brandstof, 

intensiewe veeboerdery en bewerking van marginale grond het 

bygedra tot die agteruitgang van die plantegroei en grond, veral in die 

voormalige 'tuislande". Die snelle toename in die vraag na landbouprodukte 

het ook bygedra tot die verswakking van grond in kommersiële gebiede 

vanweë oormatige gebruik van landbouchemikalieë, monokultuur en 

intensiewe beweiding. Daar word geraam dat water-erosie 6.1 miljoen 

hektaar bewerkte grond in Suid-Afrika raak en dat wind-erosie ongeveer 

10,9 miljoen hektaar affekteer. Dit het 'n geraamde gemiddelde jaarlikse 

verlies van meer as 2.5 ton grond per hektaar tot gevolg, wat agt keer meer 

is as wat deur natuurlike prosesse vervang kan word. Hierbenewens word 

meer as 2.5 miljoen hektaar grond na raming versuur, wat 

produksiepotensiaal en die vermoë om in toekomstige behoeftes te 

voorsien, laat daal. Swak bestuur van bewerkte grond en weiveld, groter 

bevolkingsmobiliteit en onbeheerde vestiging van uitheemse dier- en 

plantsoorte het tot gevolg gehad dat meer as 8% van Suid-Afrika se 

grondoppervlak ernstig deur uitheemse plantegroei besmet word en dat 'n groot 

gedeelte geraak word deur bosindringing (waar houtplantspesies die natuurlike 

grasveldgebiede verdring). Dit beïnvloed die weidingskapasiteit.

Nywerheids- en landbou-aktiwiteite, tesame met die uitbreiding van menslike 

nedersettings, het groot hoeveelhede stowwe laat ontstaan wat skadelik vir mense en 

ekosisteme is. Onlangse vordering in produksiemetodes kan die hoeveelheid besoedeling 

in die toekoms moontlik laat daal, terwyl beter afvalbestuurspraktyke en die ontwikkeling 

van hersikleringstegnieke die skadelike uitwerking van besoedeling op die omgewing laat 

verminder. Sommige besoedelingstowwe het egter 'n uitwerking oor 'n baie lang termyn 

en gaan voort om ekosisteme te beskadig, selfs nadat die hoeveelheid 

besoedelingsmateriaal wat vrygestel word, verminder is of heeltemal stopgesit is.

Bosbou verbruik jaarliks 
3% van beskikbare water

Bosindringing is 'n ernstige probleem aangesien 
dit die weidingskapasiteit van die grond verander

Die uitroei van uitheemse plante 
verbeter biodiversiteit en 
beskikbaarheid van water

die stand van die omgewing in suid-afrika - 'n oorsig

Suid-Afrika produseer elke jaar meer as 42 miljoen 

kubieke meter vaste afvalstowwe. Dit is sowat 0.7 kg per 

persoon per dag, wat meer tipies van 'n ontwikkelde land 

as 'n ontwikkelende land is (die vergelykende syfers is 

0.73 kg in die VK, 0.9 kg in Singapoer en 0.3 kg in Nepal). 

'n Bykomstige 5 miljoen kubieke meter gevaarhoudende 

afval word elke jaar voortgebring. Daar word daagliks 2.6 

miljoen kubieke meter huishoudelike en kommersiële 

afvalwater by verwerkingsaanlegte behandel (dit sluit nie 

nie afvalwater uit nywerheids- en landbouprosesse in nie, 

wat die grootste bron van afvalwater is). Ons vermoë

 om hierdie groot volumes afval te berg en te behandel, is 

uiters beperk. Daar word voorspel dat vyf van die nege 

provinsies binne die volgende 10 jaar 'n 

tekort aan grondvulkapasiteit sal 

ervaar. Nog 'n bron van kommer is die 

lae persentasie gevaarhoudende afval 

wat inderwaarheid op behoorlike wyse 

gestort word. Volgens 'n onlangse 

opname het slegs 5% van die geraamde 

5 miljoen kubieke meter wat elke jaar 

g e p r o d u s e e r  w o r d ,  b y  

stortingsterreine vir gevaarhoudende 

afval beland. Dit impliseer 'n 

omvattende voorkoms van onwettige 

storting, sowel as gereelde ongelukke 

en toevallige stortings.

Die vlak van koolstofdioksied, 

stikstofoksied en metaan wat almal tot 

die globale kweekhuiseffek bydra, 

neem effens toe (minder as 1% per 

jaar) en baie middels wat die osoonlaag 

uitdun, is sedert die ondertekening van 

die Montreal-protokol in 1990 

u i t g e f a s e e r .  D i e  v l a k  va n  

swaweldioksied, wat respiratoriese 

siektetoestande soos asma en brongitis veroorsaak 

en tot fotochemiese rookmis bydra, bly stabiel of is 

besig om ietwat te verbeter. Kaapstad, Durban en 

Pretoria is byna die helfte van die jaar lank 

blootgestel aan gevaarlike of uiters gevaarlike vlakke 

van Ultraviolet-B bestraling ('n groot oorsaak van 

velkanker). Die gebruik van hout, beesmis of 

steenkool vir brandstof veroorsaak aansienlike 

lugbesoedeling.

Die tipiese besoedelaars van Suid-Afrika se 

varswateromgewing sluit in nywerheidsuitskot, 

Oorsprong van Afval

Ander
Rioolslyk

Brandstof-as

Stedelike afval
Landbou-afval

Mynbou-
afval

Bron: Departement van Omgewingsake en Toerisme 1996

Gemiddelde Omringende Konsentrasie van 
Besoedelingstowwe in Stedelike Gebiede (1996)

Sleg besoedelde water is gevaarlik vir menslike
gesondheid en kan nie gebruik word vir 

besproeïng of industriële gebruik nie

Bepaalde stowwe
Osoon (dpb)

NO  (dpb)2
SO  (dpb)2

Kaapstad Johannesburg Vereeniging

huishoudelike en kommersiële 

riool, suur mynafloop, landbou-

afvloei en rommel. Die groot 

probleemgebiede, waar die totale 

hoeveelheid opgeloste vaste 

stowwe die maksimum aanbevole 

hoeveelheid oorskry, is in die 

Wes-Kaap,  d ie Oos-Kaap,  

noordelike KwaZulu-Natal en die 

Vaalrivier. Hierbenewens word 'n 

eutrofikasieprobleem in die 

meeste groot riviere in Suid-

Afrika ondervind. Dit het die 

voorkoms van alge tot gevolg wat 

onooglik is, sleg ruik, groot 

hoeveelhede  opgeloste suurstof gebruik en produktiwiteit ernstig kortwiek.

Verhoogde vlakke van organiese, voedingstof-, spoormetaal- en koolwaterstof-besmetting kom 

in die kuswater voor Sommige van hierdie besmettingstowwe bou in die visvoorraad op en 

bedreig ekosisteem- en menslike gesondheid as dit geëet word. Benewens chroniese invloed op 

die marine-omgewing, word die strande en rotsagtige kuslyn ernstig beskadig wanneer groot 

ongelukke soos oliestorting in die see plaasvind en heelwat van die diere- en plantelewe 

vernietig.

Ongeveer 2.5 miljoen hektaar bewerkte grond landwyd is versuur deur die neerslag van 

swaweldioksied en stikstoftoksied, onbehoorlike grondbestuurspraktyk en oormatige gebruik 

van chemikalieë. Wettige en onwettige storting van algemene en gevaarhoudende afvalstowwe 

(byvoorbeeld olie en petrochemiese stowwe) veroorsaak ook gelokaliseerde besmetting. In 

sommige geva l le  i s  d ie  skade 

onherstelbaar.

Die bevolking van Suid-Afrika was in 1996 

sowat 40,6 miljoen en groei teen  2% per 

jaar.  Hoewel hierdie groeitempo besig is 

om te daal, sal die bevolking nog etlike 

jare lank toeneem. Sowat die helfte van 

alle Suid-Afrikaners woon in dorpe en 

stede en minder as 60% woon in formele 

huise. In landelike sowel as stedelike 

gebiede het baie mense nie toegang tot 

water, sanitêre geriewe, elektrisiteit of 

ander d ienste  n ie .  S legs  45%  

huishoudings beskik oor 'n kraan in die 

huis en slegs 60% huishoudings het 

sentrale elektrisiteitstoevoer.

Die mense van Suid-Afrika

Konsentrasie Spoormetale in Mossels
(Kaapstadse Hawe)

Die bevolking is nou meer mobiel as in die afgelope eeu. 

Faktore soos werksgeleenthede, grondhervorming en -terug-

gawe veroorsaak nasionale en internasionale migrasie na 

stedelike sentra.

Die armoedesyfer is hoog en 20% huishoudings se maandelikse 

inkomste is R500 of minder. Werkloosheid is ook hoog 

(gemiddeld 24% in 1996). Hoewel die onderwysstelsel 

hervorm is en alle Suid-Afrikaners nou toegang tot onderwys 

het, is ongeveer 7.5 miljoen mense (16% van die bevolking) 

funksioneel ongeletterd. Hierdie en ander faktore dra by tot die hoë misdaadsyfer.

Hoewel die meeste mense toegang tot formele gesondheidsdienste het, beskik klinieke dikwels 

nie oor die middele om aan die behoefte te voldoen nie. Landswyd is 92% van die beddens in 

openbare hospitale tans opgeneem. Die belangrikste aanmeldbare siekte is Tuberkulose wat vir 

bykans 4% van alle sterfgevalle verantwoordelik is. Die presiese omvang van HIV-infeksie en VIGS 

is nie tans bekend nie, maar die siekte kan verwoestende gevolge vir die land se 

bevolkingstruktuur en sy ekonomese groei hê. 

Die huidige hoë werkloosheidsyfer en die lae, hoewel stygende, ekonomiese groeikoers skep 'n 

toestand van "werklose groei". Dit is nie volhoubaar nie en dra by tot die uitbreiding van die 

informele sektor (ongeveer 1.8 miljoen mense, of 12% van die arbeidsmag, wat jaarliks  R32 

miljard of 7% van die BBP bydra; in vergelyking hiermee verskaf die landbou werk vir 1.2 miljoen 

mense en dra slegs 4.5% van die BBP by).  Werklose groei gee ook aanleiding tot 'n oneweredige 

verdeling van welvaart, i.e. die rykes word ryker en die armes word armer, indien die belasting- en 

welsynstelsels nie die voordele van werkverskaffing (byvoorbeeld inkomste, mediese versekering 

en pensioen) oor die hele bevolking versprei nie. Hoewel daar die afgelope tyd 

heelwat politieke aktiwiteit was (met inbegrip van die daarstelling van nuwe beleid, 

die hervorming van die regstelsel, die skep van groter bewustheid en 

deursigtigheid en die bevordering van 'n deelnemingskultuur), verg die beleid die 

ondersteuning van ekonomiese hervorming wat versteurende elemente in die 

ekonomie, soos subsidies op water en krag, sal uitskakel.

Aangepas uit Sentrale Statistiekdiens 1999

Belangrikse Waterbronne vir 
Huishoudings - Oktober 1996

VIGS kan die 
lewensverwagting 

teen 2010 na ± 40 jaar 
laat daal en die 
arbeidsmag die 

volgende ses tot sewe 
jaar met 20% 
verminder.

Stand van die
Omgewing

17 %

In die vorige afdeling is die tipes ekosisteme wat in Suid-Afrika voorkom, beskryf en is die 

mate waarin hulle verander is, bespreek. In die lig van hierdie toedrag van sake moet die 

vraag "Hoe goed werk hulle dan?" beantwoord word ten einde die volhoubaarheid van 

omgewingsveranderinge te bepaal,  i.e. die vermoë van die omgewing om die druk wat 

menslike aktiwiteite uitoefen, die hoof te bied, asook die vermoë om lewe te kan bly 

onderhou. Hierdie kwessie word in hierdie afdeling aangepak.

Die Invloed van Omgewings-
verandering in Suid-Afrika

Die Invloed van
Omgewings-
verandering

die stand van die omgewing in suid-afrika - 'n oorsig

DRUK INVLOED

Vraag na hulpbronne:

Water

Landbouproduksie

Ruimte

Brandstof

Biologiese hulpbronne

Afname van vloei in riviere, opdamming van riviere, herleiding tussen stroomgebiede.
Sedimentasie van riviermondings, verminderde vloedfrekwensie en verswakte waterkwa liteit in
riviermondings.
Baie riviere het seisoenaal geword, bv. Limpopo, Levuvhu, Letaba.
Vloedvlaktes het minder p roduktief geword (bv. Po ngola).
Uitgebreide besoedeling van oppervlak- en grondwater.
Verlies van akwatiese  biodiversieit (24 plantspesies, 25 visspesies, 6 amfibiese spesies, 2 reptielspesies,
24 voëlspesies en 2 soogdierspesies word tans bedreig).

Die hoeveelheid beskikbare landbougro nd per persoon het afgeneem van 0.86 ha in 1970 tot 0.5 ha in
1980.
Baie gebiede loop toenemende risiko van droogte en woestynindringing, asook  erger graad van droogte s.
3 plantspesies het uitgesterf as gevolg van oorbeweiding.
Tot 96% van sekere plantgemeenskappe is omskep vir gewa sverbouing (bv. Renosterveld-struikveld).
Toeslik van damme weens gronderosie kos R200 milj oen per jaar.

5 plantspesies het uitgesterf vanweë stedelike uitbre iding.

Landelike ekosisteme beskik as gevolg van oormatige versam eling van houtbiomassa nie meer oor
dieselfde vermoë om plantlewe en weidingsdiere te onderhou nie.

Baie spesies word as bedre ig beskou vanweë habitat verlies of oormatige oes van voedsel,
geneeskundige middels en versamelstukke. Voorbeelde hiervan is die peperbasboom, wildegemmer
(moontlik reeds plaaslik uitgesterf), die vetp lantspesie Haworthia limifolia (feitlik uitgesterf ), die klimoplelie,
aalwyne, broodbome, kreef , sardyne, ansjovis en rooioog.

Verhoogde generering van

besoedeling en

afvalstowwe

Grondversuring en verlaagde p roduktiwiteit.
Klimaatsverskuiwinhg verander verspreiding van plant- en dieregemeenskappe.
Styging van seevlak (weens klimaatsverande ring) beskadig veral kushabitats en -strukture.
Groter voorkoms van respiratoriese siektetoe stande.
Groter voorkoms en digtheid van rookmis.
Swakker kwaliteit van water vir huishoudelike, besp roeiings- en nywerhe idsgebruik

Dryfvere agter volhoubare

ontwikkeling

Daarstelling van nuwe nasionale beleid vir volhoubare o ntwikkeling
Aanvaarding van meer vo lhoubare praktyk deur somm ige openbare en private age ntskappe (bv.
hersiklering, aanwending van skoner tegnologieë).
Verslagdoening oor Stand van die Omgewing met grondige inligting vir besluitnem ing en beplanning.
Groter openbare bewusthe id wat meer verantwoordel ike gedrag tot gevolg het.

vergroot ook die risiko en omvang van droogtes. Aangesien 5% van die land 

reeds as vervalle geklassifiseer is en meer as 90% as "geaffekteerde droëland" 

geklassifiseer is (i.e. natuurlike droë gebiede waar droogte ernstige afmetings 

sal aanneem), is dit 'n groot bron van kommer.

Uitbreiding van nywerheids- en landbou-aktiwiteite veroorsaak ook 

besoedeling van die atmosfeer op plaaslike en internasionale vlak. Die 

uitwerking hiervan is die volgende:

# Neerslag van swawelsuur en salpetersuur (hetsy as stof of as 

suurreën) het tot gevolg dat die suurgehalte van die grond verhoog 

en verswak die vermoë daarvan om plantegroei te onderhou. 

Gebiede op die platorand oos en suid van Gauteng en die 

nywerheidsgebiede in Mpumalanga is die ergste aangetas.

# Klimaatsverandering kan verdere verlies of transformasie van landelike habitats 

veroorsaak. Medium- tot langtermyn voorspellings dui op 'n kleiner Grasveld-

bioom en 'n groter Woestyn-bioom. Hoër temperature kan daartoe lei dat 

grasvelde deur savannebome verdring word, wat die weipotensiaal sal verminder.

# Styging van seevlak. Hoewel daar tot dusver geen habitatverlies plaasgevind het 

nie, sal verlies en fragmentasie van kushabitats voorkom indien die huidige tempo 

waarteen die seevlak styg, voortduur.

# 'n Hoë voorkoms van respiratoriese siektetoestande wat veral veroorsaak word 

deur binneshuise lugbesoedeling weens verbranding van paraffien, hout en 

steenkool vir verhitting, koskook en beligting. Respiratoriese siektes is die 

grootste enkele oorsaak van sterftes.

# Gereelde voorkoms van rookmis of bruinmis op die hoëveld en 

op windstil dae, veral in die winter.

Hoewel verskeie maatreëls wêreldwyd ingestel is (bv. die Verenigde 

Nasies se Raamwerkkonvensie oor Klimaatsverandering en die Montreal-

protokol) om die hoeveelheid gas wat die atmosfeer besoedel, te 

verminder, is dit te vroeg om te bepaal of globale klimaatsverandering 

vertraag of herstel sal kan word.

Die afgelope paar jaar het sover bekend vyf plantspesies (Erica pyramidalis, 

Erica sociorum, Erica verticillata, Asparagus variegata en Romulea papyracea) 

as gevolg van stedelike uitbreiding uitgesterf. Drie het vermoedelik weens 

oorbeweiding uitgesterf en verskeie ander spesies word bedreig vanweë 

intensiewe versameling vir geneeskundige gebruik, private versamelings 

en internasionale handel. Die doeltreffendheid van beskermde gebiede 

wat die bewaring van bioverskeidenheid betref, kan ook bevraagteken 

word. Die 57 Beskermde Marinegebiede (wat marine-reservate, 

algemene beperkte gebiede, enkelspesie beperkte gebiede, nasionale 

parke en provinsiale natuurreservate insluit) bied nie beskerming aan alle bedreigde 

marine- en kusspesies nie. Selfs waar spesies beskerm word (gewoonlik die ekonomies of 

ekologies belangrike spesies) sal dit nie noodwendig die bewaringstatus van die spesie 

Binneshuise lugbesoedeling veroorsaak
 respiratoriese siektetoestande

Waarom moet ons Besorgd wees oor 
die Agteruitgang van Ekosisteme?

Die verswakking van natuurlike sisteme tas 
hulle vermoë aan om menslike behoeftes 
te onderhou. Suid-Afrika se prioriteite is 
om in die basiese behoeftes van alle Suid-
A f r i k a n e r s  ( w a t e r ,  s a n i t a s i e ,  
gesondheidsdienste, onderwys, behuising 
en infrastruktuur) te voorsien, om die 
wanverhouding in welvaart en toegang tot 
hulpbronne te herstel, werk te skep, 
ekonomiese groei te stimuleer en te 
handhaaf en die lewensgehalte van alle 
Suid-Afrikaners te verbeter. Baie hiervan 
word nog nie verwesenlik nie en die 
vermoë om die vereiste hulpbronne te 
verskaf, is reeds ernstig gekor twiek. 
Drastiese ingryping is nodig om verdere 
agteruitgang van ekosisteme te verhoed en 
om verswakte  ekosisteme te rehabiliteer 
en te herstel, sodat hulle beter in staat sal 
wees om aan die behoeftes van huidige en 
toekomstige menslike geslagte te voldoen.

die stand van die omgewing in suid-afrika - 'n oorsig

Die Invloed van
Omgewings-
verandering

Die verlies en fragmentering van habitat, verlies van bioverskeidenheid, oormatige 

gebruik van hulpbronne en besoedeling dra almal by tot die agteruitgang van ons 

ekosisteme en tas hulle vermoë aan om die wesenlike funksies  wat alle lewe op aarde 

onderhou, te vervul. Suid-Afrika se natuurlike ekosisteme is onder die heel brooste 

ter wêreld as gevolg van die lae reënval, swak grond, uiters wisselende klimaat of die 

beperkte gebied waarin hulle voorkom. Natuurlike stelsels wat vir menslike gebruik 

omskep is, loop ook die risiko van produktiwiteitsverlies deur natuurlike prosesse 

soos vloedwater, droogte en siektes. Wanneer natuurlike of mensgemaakte 

ekosisteme verswak word vanweë fragmentasie, oorbenutting van hulpbronne of 

besoedeling, verswak dit nie slegs hulle normale werking nie, maar ook hulle vermoë

 om van natuurrampe te herstel. Wanneer gebeure van hierdie aard plaasvind, sal die 

ekosisteem moontlik nie kan herstel nie, of dit sal langer neem om te herstel, of dit 

kan as 'n ander tipe ekosisteem begin funksioneer.

Die skade aan sommige kusgebied-ekosisteme is reeds so ernstig dat hulle nie sal kan 

herstel nie. Omvangryke skade  is veral aan riviermondings aangerig as gevolg van 

onttrekking van water uit riviere vir menslike behoeftes, asook stedelike indringing 

wat die natuurlike habitat vernietig of omvorm. Dit veroorsaak toeslikking van die 

riviermonding. Dit het weer tot gevolg dat die 

riviermond minder gereeld oopspoel en dat varswater 

opbou wat die omliggende habitat dikwels oorstroom. 

Sedimentasie verlaag ook die kwaliteit van water in die 

monding, wat dit minder geskik vir nywerheids- en 

huishoudelike gebruik maak en ook die vermoë daarvan 

om waterlewe te onderhou, aantas. Wateronttrekking 

het ook tot gevolg gehad dat vloedvlaktes wat op 

gereelde vloeding aangewese is, minder produktief 

geword het. Daarby het baie standhoudende riviere 

seisoenaal geword as gevolg van ooronttrekking van 

w a t e r  v i r  h u i s h o u d e l i ke ,  l a n d b o u -  e n  

nywerheidsbehoeftes (bv. die Limpopo, Letaba en 

Levuvhu). Dit het die samestelling van plant- en dieregemeenskappe wat 

in hierdie habitats voorkom, asook die ekosisteemprosesse verander. 

Besoedeling van marine- en kusgebiede by wyse van oliestorting, 

riooluitloop, nywerheidsuitskot en skeepsafval rig groot skade aan 

kusgebiede aan en vernietig kus- en marinelewe, vergifting mense en 

blokkeer riviermondings. 

Die verval van grond en plantegroei wat spruit uit oorbeweiding, 

bewerking van marginale gebiede en oormatige versameling van 

houtbiomassa vir brandstof het die produktiwiteit van die grond 

aangetas. Die hoeveelheid beskikbare landbougrond per persoon in 1970  

was 0.86 hektaar.  Dit het afgeneem tot 0.5 hektaar per persoon in  1980 

en sal na raming as gevolg van die bevolkingsaanwas teen 2020 verder 

afneem tot 0.2 hektaar per persoon.  Verswakking van die grond sal 

beteken dat die beskikbare grootte per persoon selfs kleiner sal wees, 

wat 'n invloed op die beskikbaarheid van voedsel, op sekuriteit en op die 

in- en uitvoer van voedsel sal hê. Volgehoue of verhoogde bevolkingsgroei 

sal die probleem vererger. Die verswakking van grond en plantegroei 

Die Invloed van Omgewingsverandering

Swak grondbestuur en natuurlike rampe lei tot
die verval van grond en woestynindringing

Die Invloed van
Omgewings-
verandering

verhoog nie as gevolg van ontoereikende hulpmiddels om beskerming af te 

dwing. Daarby beskerm bestaande beskermde marinegebiede nie die volle 

spektrum kus- en marinehabitats nie, byvoorbeeld sandstrande, 

riviermondings, duine en verskillende tipes rotsstrande.

Oormatige ontginning van lewende marine- en kushulpbronne om in die 

plaaslike en internasionale vraag na voedsel te voorsien, het tot gevolg dat baie 

spesies gevaar loop om uit te sterf.  Deurlopende bevolkingsgroei sonder 

voldoende ekonomiese vooruitgang sal die situasie vererger. Hierbenewens het 

die verlies van sekere spesies in rotsagtige, tussengety gemeenskappe die 

natuurlike jagter:prooi-ewewig versteur. Dit sal waarskynlik 'n verlies in die 

produksiepotensiaal van hierdie ekosisteme veroorsaak.

Besoedeling is een van die grootste bedreigings vir die marine kusomgewing

Die Invloed van
Omgewings-
verandering

Suid-Afrika se antwoord op omgewingsverandering is die 

ondertekening van internasionale ooreenkomste, aanvaarding van 

nasionale wetgewing, daarstelling van nasionale beleid, toepassing van 

bestuurstrategieë, monitering en navorsing, inskerping van 

bewustheid en onderwys.  Sommige van hierdie antwoorde spruit 

generies voort uit die meeste van of al 

die omgewingsveranderinge wat tans 

plaasvind. Die Grondwet bied aan 

mense die reg op 'n gesonde 

omgewing en die reg om die 

omgewing te laat beskerm teen 

s k a d e l i ke  o f  d e g r a d e r e n d e  

akt iwite ite.  Dit  beteken dat 

oortreders voor die Grondwetlike 

Hof gedaag kan word. Ten nouste 

hieraan gekoppel is die groter 

openbare bewuswording van 

omgewingskwessies in die jongste tyd. 

Die oorvloed omgewingsbeleidskrifte 

en -aksies in die private sektor ten 

opsigte van meer volhoubare ontwikkeling, tesame met verbeterde  

inligtings- en kommunikasietegnologie, toegang tot inligting en 

internasionale bewussyn en druk ten opsigte van volhoubare 

ontwikkeling, het tot groter openbare bewuswording gelei. Die 

deelnemingsbenadering wat deur die nuwe regering aangemoedig 

word, bemagtig individue en gemeenskappe om op te tree om hulle 

omgewings te beskerm, deur byvoorbeeld teen ontwikkelings met 

negatiewe omgewingsinvloede te velde te trek.

Makro-ekonomiese hervorming is 'n optrede wat gemik is op die 

bekamping van omgewingsverandering in alle ekosisteme. Die 

wegdoening met subsidies op water en krag sal gebruikers aanspoor 

om meer bewaringsbewus te wees.  'n Kultuur van 

hulpbronverkwisting kan slegs doeltreffend reggestel word deur die 

gebruikers die gevolge in rand en sent te laat dra. Die verwydering van 

subsidies op landbouchemikalieë sal ook die gebruik daarvan inkort en 

'n deel van die druk op grond en op waterstelsels verlig. Planne word 

beraam om die nasionale rekeningkundige stelsel te hervorm sodat dit 

natuurlike hulpbronne as kapitaal verreken. Nie alleen sal dit erkenning 

van die waarde daarvan afdwing nie, maar sal ook die besef laat posvat 

dat dit nie volhoubaar gebruik word nie. Ons leef op die oomblik op 

ons kapitaal in plaas van op ons rente (die herwinbare komponent) 2828

                   Ons Reaksie op
Omgewingsverandering 

Ons Reaksie op
Omgewings-
verandering

Die Grondwet verskaf die reg tot 'n
gesonde omgewing aan Suid-Afrikaners

Die Wet Op Nasionale 
Omgewingsbestuur, 1998

Die Wet op Nasionale Omgewingsbestuur  
(NEMA) is daarop gemik om omgewingsbestuur 
te verbeter en terseldertyd volhoubare 
ontwikkeling te vergemaklik, asook om 
koördinasie en beheer van omgewingskwessies 
te verbeter. Meer spesifiek behels die Wet:

• die daarstelling van 'n raamwerk om 
gesonde omgewingsbestuur by alle 
ontwikkelingsaktiwiteite te integreer;

• die vestiging van beginsels waarvolgens 
werksaamhede wat die regering raak, 
uitgevoer moet word;

• die instelling van prosedures en instansies 
om regering van samewerking en 
tussenstaatlike verhoudings te fasiliteer en 
te bevorder;

• die instelling van prosedures en instansies 
o m  o p e n b a r e  d e e l n a m e  i n  
omgewingsbestuur te fasiliteer en te 
bevorder;

• die afdwinging van omgewingswette deur 
die burgerlike gemeenskap te fasiliteer.

Die beginsels van volhoubare ontwikkeling wat in 
die Wet uiteengesit word, vereis dat:

• die versteuring van ekosisteme en verlies 
van biologiese verskeidenheid voorkom 
word of, indien dit nie geheel en al 
voorkom kan word nie, dit so klein 
moontlik gehou of reggestel word;

• die gebruik en ontginning van nie-
herwinbare natuurlike hulpbronne op 
verantwoordelike en billike wyse geskied 
en die gevolge van die uitputting van die 
hulpbron in ag geneem word;

• besoedeling en agteruitgang van die 
omgewing voorkom word, of waar dit nie 
geheel en al voorkom kan word nie, dit so 
klein moontlik gehou en reggestel word;

• afval voorkom word, of waar dit nie geheel 
en al voorkom kan word nie, so klein 
moontlik gehou word en waar moontlik 
hergebruik of herwin word en andersins 
op 'n veranwoordelike wyse verwyder 
word;

• die koste van die regstelling van 
besoedeling, omgewingsverval, gevolglike 
gesondheidsnadele en van voorkoming, 
beheer of vermindering van verdere 
besoedeling, omgewingskade of nadelige 
gesondheidsgevolge betaal moet word 
deur diegene wat vir die benadeling van die 
omgewing verantwoordelik is.

die stand van die omgewing in suid-afrika - 'n oorsig

aangesien die huidige nasionale rekeningkundige stelsel nie uitdruklik waarde aan 

hulpbronne heg nie. Deur volhoubare ontwikkeling in 'n ekonomiese kwessie te omskep, sal 

dit 'n vinniger en meer doeltreffende reaksie uitlok as wanneer dit bloot as 'n politieke 

kwessie benader word.

Nog 'n generiese reaksie op omgewingsverandering in Suid-Afrika is die Konsepbeleid oor 

Bevolking (Witskrif, 1998). Die beleid is 'n integrale deel van ontwikkelingsbeleid. Dit 

weerspieël die regering se standpunt dat ontwikkeling aan die behoeftes van die huidige 

geslag moet voldoen en hulle lewensgehalte moet verbeter sonder om die omgewing te 

vernietig of onvervangbare natuurlike hulpbronne uit te put, sodat die vermoë van 

toekomsgeslagte om in hulle eie behoeftes te voorsien, nie aangetas word nie.

Die beleid identifiseer drie bevolkingsfaktore wat in oënskou geneem moet word: 

vrugbaarheid, sterflikheid en migrasie. Die beleid erken dat die snelle bevolkingstoename 

druk op natuurlike hulpbronne plaas en ook 'n demper plaas op maatskapilke en 

ekonomiese ontwikkeling, wat reeds gebuk gaan onder die agterstand 

in werkverskaffing, onderwys, behuising, gesondheid en ander 

faktore. Alternatiewe keuses ten opsigte van migrasie word ook 

voorgehou om die konsentrasie van druk op natuurlike hulpbronne en 

maatskaplike dienste in stedelike gebiede te verlig.

Sedert die demokratiese verkiesing in 1994 het Suid-Afrika sy 

betrokkenheid in die internasionale arena vir volhoubare ontwikkeling 

vergroot. Aktiewe deelname in besprekings van die Verenigde Nasies 

se Kommissie oor Volhoubare Onwikkeling, die voorlegging aan die 

Kommissie van jaarlikse vorderingsverslae oor die toepassing van 

Agenda 21 in Suid-Afrika en deelname in sommige van die Kommissie 

se inisiatiewe, het aan Suid-Afrika die geleentheid gebied om die 

standpunte wat ontwikkelende lande aan die Kommissie voorgehou 

het, te ondersteun en te beïnvloed. Suid-Afrika het ook deelgeneem 

aan verskeie globale inisiatiewe vir volhoubare ontwikkeling, 

byvoorbeeld die toetsing van die Kommissie se voorgestelde reeks 

v o l h o u b a a r h e i d s a a nw y s e r s ,  a s o o k  d i e  p r o j e k  o o r  

Stadsomgewingsverslae op die Internet wat deur die Verenigde Nasies 

se Omgewingsprogram, die Europese Omgewingsagentskap, die 

Wêreldgesondheidsorganisasie, die Globale Stedelike Observatorium 

en die Internasionale Raad op Plaaslike Omgewingsinisiatiewe onderskryf 

word.

Suid-Afrika sal in April 2000 optree as voorsitter van die  "G77 en China" 

tydens die agste sitting van die VN Kommissie oor Volhoubare 

Ontwikkeling. Die "G77 en China" (Groep van Sewe-en-Sewentig en China) 

is die grootste interregeringskoalisie vir ontwikkelende lande in die 

Verenigde Nasies se sisteem. As sodanig verskaf die G77 en China die 

middele aan die ontwikkelende wêreld om sy gesamentlike ekonomiese, 

maatskaplike en omgewingsbelange te artikuleer en te bevorder en sy 

gesamentlike onderhandelingsvermoë uit te bou.

In die Suider-Afrikaanse streek speel Suid-Afrika 'n leiersrol in of neem deel 

aan verskeie inisiatiewe vir volhoubare ontwikkeling soos die 

Die Voorlopige Populasiebeleid vir Suid-
Afrika streef daarna om onderwerpe soos
sterflikheid, vrusbaarheid en migrasie aan 

te roer, en verbeter sodoende lewens-
kwaliteit en verlig die druk op die 

omgewing

Ons Reaksie op
Omgewings-
verandering

Wêreldwaterprojek, die Program vir Verslagdoening oor die Stand van die Omgewing en 

die SADC Protokol oor Gedeelde Waterwegstelsels. As ondertekenaar van die Konvensie 

oor Biologiese Verskeidenhied woon Suid-Afrika streeksvergaderings by om strategieë te 

ontwikkel vir die inkorporering van tradisionele kennis in die volhoubare gebruik van 

bioverskeidenheid en om die deel van die voordele van natuurlike hulpbronne met 

plaaslike gemeenskappe te bevorder.

Suid-Afrika speel ook 'n aktiewe rol in die Valdivia-groep (wat bestaan uit lande in die 

Suidelike Halfrond: Australië,  Nieu Zeeland, Uruguay, Chili, Argentinië, Brasilië

 en Suid-Afrika). In die Valdivia-groep is Suid-Afrika verantwoordelik  vir die koördinering 

van alle aktiwiteite wat te doen het met die Konvensie oor die Bekamping van 

Woestynindringing. Dit behels projekte, die uitruil van kundigheid en beste praktyk en 

netwerkaktiwiteite. Suid-Afrika sal as gasheer optree vir die Valdivia-groep se 

jaarvergadering in die jaar 2000.

die stand van die omgewing in suid-afrika - 'n oorsig

Ons Reaksie op
Omgewings-
verandering

RESPONS MIKPUNT VAN RESPONS

INTERNASIONALE OOREENKOMSTE

Konvensie oor Internasionale Handel in
Bedreigde Spesies van Natuurlike Fauna en
Flora (CITES)

Beskerming van bedreigde spesies deur regulering van
handel in lewende eksemplare of produkte

Konvensie oor Biologiese Verskeidenheid Bevordering van volhoubare gebruik van biologiese
hulpbronne, streeksamewerking en deel van voordele deur
plaaslike gemeenskappe

Verenigde Nasies Konvensie oor Bekamping
van Woestynindringing in lande wat ernstige
droogtes en/of woestynindringing ervaar,
vernaamlik in Afrika

Bevordering van volhoubare grondgebruikspraktyk deur
navorsing oor die oorsake van droogte

Konvensie oor Vleigebiede van Internasionale
Belang, veral as Watervoëlhabitats (Ramsar-
konvensie)

Bevordering van bewaring van vleigebiede

Raamwerkkonvensie oor Klimaatsverandering Om die tendens van klimaatsverandering te stuit en te
herstel deur emissies van kweekhuisgasse te verminder

Protokol vir die Beskerming van die Osoonlaag
(Montreal-protokol)

Om verdere uitdunning van die osoonlaag te voorkom deur
emissies van CFK’e te verminder

Konvensie oor die Voorkoming van
Besoedeling weens die Storting van Afval en
ander Materiaal

Om die storting van afval deur skepe te voorkom en die
risiko van oliestorting so laag moontlik te hou

NASIONALE BELEID

Die Grondwet (Wet 108 van 1996) Bied aan alle Suid-Afrikaners die reg op ‘n gesonde
omgewing en die reg op die beskerming van die omgewing

Die Heropbou- en Ontwikkelingsprogram Bestaan uit talle programme wat ten doel het om in
wesenlike behoeftes te voorsien, werk te skep, ekonomiese
groei te bewerkstellig, toegang tot hulpbronne en die
voordele wat daaruit spruit, te herverdeel en die
lewensgehalte van alle Suid-Afrikaners te verbeter



Fragmentasie en Verlies van Natuurlike Habitats

Beleidsreaksies op Fragmentasie en Verlies van Natuurlike Habitats

Fragmentasie en verlies van habitats spruit hoofsaaklik voort uit onbeheerde stedelike, 

nywerheids- en landbou-ontwikkeling (bosbou ingesluit) in die binneland en langs die 

Suid-Afdrikaanse kus. Dit word aangevuur deur die snelle bevolkingsaanwas en migrasie, 

asook die behoefte aan werkverskaffing en ekonomiese groei.

Die Wet op Nasionale Omgewingsbestuur (Wet 107 van 1998) bepaal dat "die postensiële 

inwerking op die omgewing, sosio-ekonomiese toestande en die kultuurerfenis van sekere 

aktiwiteite (byvoorbeeld konstruksie van stedelike, kommersiële of nywerheidstrukture, of 

verandering in grondgebruik) oorweeg, ondersoek en geëvalueer moet word voordat hulle 

geïmplementeer word en meegedeel moet word aan die staatsorgaan wat regtens belas is met die 

magtiging, toestemming of andersins die toelating van die implementering van 'n aktiwiteit". 

Regulasies vir Omgewingsinvloedwaarderings (OIW) is in 1997 kragtens die Wet op 

Omgewingsbewaring, 1989, uitgevaardig. Hierdie regulasies sal in die volgende paar jaar vervang 

word met OIW-regulasies wat kragtens dfie Wet op Nasionale Omgewingsbestuur, 1998, 

uitgevaardig sal word. Dit sal die volgende verpligtinge oplê:

# Ondersoek van die omgewing wat waarskynlik wesenlik deur die voorgestelde aktiwiteit 

beïnvloed sal word, asook van alternatiewe aktiwiteite; 

# Ondersoek na die potensiële invloed, met inbegrip van kumulatiewe invloede, van die 

aktiwiteit en die alternatiewe daarvan;

# Ondersoek na versagtingsmaatreëls om nadelige 

invloede so klein moontlik te hou, asook na die 

opsie dat die aktiwiteite nie geïmplementeer 

word nie;

# Openbare inligting en deelname, onafhanklike 

oorsig en konflikbeslegting in alle stadiums van 

die ondersoek na en die evaluasie van invloede; 

# Ondersoek na en opstel van reëlings vir die 

monitering en bestuur van alle invloede en 

bepaling van die doeltreffendheid van sodanige 

reëlings nadat dit in werking gestel is.

OIW's kan egter 'n uitgerekte en baie duur  proses wees.  Veral in die kusgebied het dit 

aanleiding gegee tot groter in plaas van minder fragmentasie van habitats, aangesien 

projekte stuksgewys goedgekeur word sonder om die kumulatiewe uitwerking van 

verskeie ontwkkelings in 'n gebied in ag te neem. Om dit teen te werk, het die Konsortium 

vir Navorsing oor en Bestuur van Riviermondings tot stand gekom om ontwikkeling te 

beheer en om navorsing in kusgebiede te doen. Die Wet op Nasionale Omgewingsbestuur 

en die Konsepbeleid oor Nasionale Kusbestuur (Witskrif, 1998) is verdere reaksie om die 

koördinasie en beheer van ontwikkeling in landelike en kusomgewings te verbeter. 3232

Verskeie beleidskrifte en inisiatiewe sal lei tot beter
gekoördineerde beplanning en volhoubare

ontwikkeling in die kusgebied

die stand van die omgewing in suid-afrika - 'n oorsig

Die volgende afdeling bevat besonderhede van internasionale 

ooreenkomste, nasionale beleid, programme en bestuurstrategieë wat 

tans in werking gestel word as reaksie op die verlies en fragmentasie van 

habitats, verlies van bioverskeidenheid, uitputting van hulpbronne, 

besoedeling en afvalstowwe, belemmerde werking van ekosisteme en 

nasionale behoeftes.

Ons Oeaksie op
Omgewings-
verandering

RESPONS MIKPUNT VAN RESPONS

NASIONALE BELEID

Wet op Nasionale Omgewingsbestuur (Wet 10
van 1998)

Om skade aan die omgewing te voorkom of so klein
moontlik te hou en om reeds vervalle omgewings te herstel

Konsepbeleid oor Nasionale Kusbestuur
(Witskrif, 1998)

Om die volhoubare gebruik van marine- en kushulpbronne te
bevorder, skade aan kus- en marinesisteme te voorkom of
so klein moontlik te hou en om besoedeling en afval te
voorkom of te verminder

Nasionale Waterwet (Wet 36 van 1998) Om die volhoubare gebruik van waterhulpbronne te
bevorder en om aan basiese menslike behoeftes en
ekologiese vereistes te voldoen

Nasionale Bosbouwet (Wet 84 van 1998) Om volhoubare houtproduksie, die minimisering van afval en
volhoubare gebruik van hulpbronne te verseker

Konsepbeleid oor die Bewaring en Volhoubare
Gebruik van Suid-Afrika se Biologiese
Verskeidenheid (Witskrif, 1998)

Om die volhoubare gebruik van biologiese hulpbronne te
bevorder en die deel van voordele deur plaaslike
gemeenskappe te ondersteun

Konsepbeleid oor die Bestuur van Besoedeling
en Afval (Witskrif, 1998)

Om die voortbrenging van afval en besoedeling so laag
moontlik te hou, om die hergebruik en hersiklering van afval
te bevorder en om die doeltreffende en veilige hantering van
afval en besoedeling te verseker

Konsepbeleid oor Energie (Witskrif, 1998) Om weg te doen met subsidies op elektrisiteitsopwekking en
om die uitwerking van besoedeling wat uit
elektrisiteitsopwekking spruit, so klein moontlik te hou

Wet op die Voorkoming van Lugbesoedeling
(1965)

Om die emissie van besoedelingstowwe in die atmosfeer so
laag moontlik te hou

PROGRAMME & STRATEGIEË

Inisiatiewe ten opsigte van Ruimtelike
Ontwikkeling

Om ontwikkeling te koördineer en te sentraliseer en die
fragmentering van habitats so laag moontlik te hou

Strategiese Omgewingswaarderings,
Omgewingsinvloedwaarderings,
Omgewingsbestuursplanne

Om te veseker dat die invloed van ontwikkeling of praktyke
begryp word, dat skade aan die omgewing so klein moontlik
gehou word en dat reeds beskadigde omgewings herstel
word

Werk-vir-Water-program Om uitheemse plantegroei uit opvanggebiede te verwyder,
om sodoende afloop te verbeter en bioverskeidenheid in die
hand te werk en om werk te skep

LandCare-inisiatief, Nasionale
Beweidingstrategie, Veeverminderingskemas,
Program vir Verantwoordelike Sorg

Om volhoubare produksietegnieke te bevorder en daardeur
skade aan plantegroei en die grond so klein moontlik te hou

Met betrekking tot die regulering van bosbou-ontwikkeling en die uitwerking daarvan, 

maak die Wet op Nasionale Bosbou (Wet 84 van 1998) voorsiening vir meer volhoubare 

houtproduksie deur die gebruik van water te reguleer, streng besoedelingsregulasies af te 

dwing en maatstawwe en aanwysers vir volhoubare bosboubestuur daar te stel.

Die Inisiatiewe vir Ruimtelike Ontwikkeling wat deur die Departement van Handel en 

Nywerheid bestuur word, is daarop gemik om ontwikkeling in sekere gebiede 

(byvoorbeeld die Wildekus, die Maputo-korridor en die Koega-hawegebied) te fokus. Dit 

behoort tot 'n minder gefragmenteerde benadering tot ontwikkeling te lei deur dit in 

bepaalde korridors saam te trek. Hoewel dit nie 'n wetlike vereiste is nie, voer Ruimtelike 

Ontwikkeling Inisiatiewe dikwels Strategiese Omgewingswaarderings (SOW's) uit om die 

geleenthede en beperkings van beleid en ontwikkelingsprogramme met betrekking tot die 

omgewing op 'n streekgrondslag te ondersoek. Indien al die ontwikkelingsprojekte in 'n 

bepaalde streek in ag geneem word, behoort dit enige potensiële konflik tussen projekte 

uit te wys en groter bewustheid van die kumulatiewe uitwerking van verskillende projekte 

te kweek.

Baie maatskappye stel omgewingsbestuursplanne of ander strategieë in werking wat 

riglyne daarstel om hulpbronne verstandig te gebruik, invloed op die omgewing so klein 

moontlik te hou en vervalle of beskadigde habitats te herstel. Suid-Afrika beklee na die 

VSA, Swede en Brittanje die vierde plek in die wêreld wat betref die getal sertifikate wat 

uitgereik is volgens die maatstawwe en aanwysers van die internasionale Forestry 

Stewardship Council (FSC). Die sertifikate weerspieël die toepassing van 

omgewingsbestuur volgens neergelegde standaarde. Sommige bosboumaatskappye se 

werksaamhede is daarop ingestel om benewens die FSC ook die Internasionale 

Organisasie vir Standaarde se omgewingsakkreditasiesertifikaat (ISO 14001) te ontvang. 

In 1994 het die Chemical and Allied Industries Association (CAIA) die Responsible Care 

program in Suid-Afrika van stapel gestuur as reaksie op openbare besorgdheid oor die 

vervaardiging, vervoer, gebruik en storting van chemikalieë. Gemeenskapsbewustheid en 

betrokkenheid is sleutelkenmerke van hierdie insisiatief. Responsible 

Care is ook 'n weerspieëling van die chemiese bedryf se besorgdheid oor:

# die gesondheid en veiligheid van sy werknemers en die publiek;

# die beskerming en herstel van die omgewing;

# die gebruik van skoner tegnologie; en

# volhoubare ontwikkeling.

Suid-Afrika het die Konvensie oor Internasionale Handel in Bedreigde 

Natuurlike Fauna- en Flora-spesies (CITES) onderteken en pas beheer 

oor handel in bedreigde spesies toe deur middel van streng permit- en 

doeanebeheermaatreëls. Hierbenewens het Suid-Afrika ook die 

Konvensie oor Bioverskeidenheid onderteken wat ten doel het om 

volhoubare gebruik van hulpbronne deur streeksamewerking te 

bevorder. Sekere strukture is reeds daargestel om sodanige samewerking 

Program- / Strategie-reaksies op Fragmentasie en Verlies van Natuurlike Habitats

Internasionale Reaksie op Verlies van Bioverskeidenheid

Verlies van Bioverskeidenheid

Bekragtiging van CITES het bygedra 
tot die verbeterde bewaring van sekere

skaars en bedreidge spesies

Ons Reaksie op
Omgewings-
verandering

te verseker, hoewel die doeltreffendheid daarvan nog nie duidelik is 

nie.

Die Konsepbeleid oor die Bewaring en Volhoubare Gebruik van Suid-

Afrika se Biologiese Verskeidenheid (Witskrif, 1998) is daarop gemik 

om die volhoubare gebruik in stede van uitbuiting van hulpbronne aan 

te moedig en die voordele daarvan met plaaslike gemeenskappe te 

deel. Dit sal bewerkstellig word deur die bemagtiging en opvoeding 

van gemeenskappe. Daardeur word  eienaarskap in plaas van 

vervreemding van natuurlike hulpbronne bevorder en word 

bewustheid van die ekonomiese en ekologiese voordele van 

hulpbronbewaring gekweek. Die bedreigings teen bioverskeidenheid  

wat die uiutputting van visbronne, besoedeling en toeslikking van 

riviermondings inhou, word deur middel van die Konsepbeleid oor 

Nasionale Kusbestuur aangepak, wat ten doel het om 'n stelsel vir die 

vestiging en bestuur van beskermde gebiede toe te pas om die 

verskeidenheid van kusgebied-ekosisteme in stand te hou, benewens 

die regulering van hulpbrongebruik en besoedeling in kusgebiede. Hierdie 

beleid is egter nog nie in die vorm van  wetgewing uitgevaardig nie en sal 

omvangryke finansiële en menslike hulpbronne verg om die 

doeltreffendheid daarvan te verseker. Die politieke begeerte om 

doelwitte ten opsigte van volhoubare ontwikkeling te bereik, soos dit in 

hierdie versiende beleidskrifte uiting vind, verg die politieke wil om skaars 

hulpbronne toe te wys, te verseker dat beleid in wetgewing vasgelê word 

en dat sodanige wetgewing afgedwing word.

Die bedreiging wat uitheemse indringerorganismes vir bioverskeidenheid 

inhou, word deur middel van staatskemas soos die 

Werk vir Water Program die hoof gebied. Die program 

was besonder suksesvol in die bekamping van die 

verspreiding van uitheemse plantegroei, asook om 

werk en bewustheid te skep en opvoeding te doen. 

Tensy verdere middele aan programme van hierdie 

aard toegewys word, sal die voordele daarvan verlore 

gaan en al die pogings wat tans aangewend word, tot niet maak.

Die uitputting van hulpbronne is veral waarneembaar in landelike, varswater- en marine- 

en kus-ekosisteme. Hulpbronne wat veral aandag verg, is water, die visvoorraad, grasvelde 

en bosgebied, grond en skaars en bedreigde spesies van landelike plante en diere. 

Internasionale konvensies en ooreenkomste wat gemik is op die bewaring van hierdie 

hulpbronne, sluit in konvensies oor gedeelde waterweë, die Verenigde Nasies se 

Beleidsreaksies op Verlies van Bioverskeidenheid

Program- / Strategie-reaksies op Verlies van Bioverskeidenheid

Internasionale Reaksies op Hulpbronuitputting

Uitputting van Hulpbronne

Die Werk vir Water Program 
is suksesvul in die uitroei van

uitheemse plantegroei en
werkverskaffing

Die Voorlopige Kusbestuurbeleid
streef daarna om die koördinering 
van ontwikkeling in die kusgebied

te verbeter en die volhoubare 
gebruik van hulpbronne te verseker

die stand van die omgewing in suid-afrika - 'n oorsig

verandering

Konvensie oor die Wet van die Oseaan, die Konvensie oor die 

Bekamping van Woestynindringing en CITES. Dit stel Suid-Afrika in staat 

om sy eie hulpbronne te beskerm en om met ander lande saam te werk 

wat die beskerming van gedeelde hulpbronne betref. Die suksesvolle 

toepassing hiervan hang saam met die afdwinging van regulasies, hetsy 

deur dit in nasionale wetgewing te omskep of deur middel van 

internasionale waghondaksies. 

Op nasionale vlak is die Nasionale Waterwet, waarkragtens 'n drastiese 

nuwe prysstruktuur ingestel is om die ware koste wat water vir 

gebruikers te weerspieël en wat voorsiening maak vir 'n minimum 

toekenning vir menslike gebruik, onder die beleidskrifte en wetgewing 

wat ten doel het om die tempo van hulpbronuitputting in toom te hou.  

Deur gebruikers die volle koste van water- en kragtoevoer te laat dra, sal 

hulle daarvan weerhou word om hierdie hulpbronne te verkwis en sal 'n 

groot rol in die bevordering van volhoubare gebruik speel. Die 

Konsepbeleid oor Nasionale Kusbestuur is daarop gemik om die verskeidenheid, 

lewenskragtigheid en volhoubaarheid van kus-ekonomieë en -aktiwiteite te bevorder en toe te 

sien dat prosedures vir die gebruik van herwinbare hulpbronne in pas is met die 

vernuwingskapasiteit van kus-ekosisteme en dat nie-herwinbare kusgebiedhulpbronne gebruik 

word op 'n wyse wat die openbare belang die beste sal dien en opsies vir alternatiewe en 

toekomstige gebruik bied. Lisensiëringstelsels word reeds toergepas om toegang tot en die oes 

van verskeie marine-hulpbronne te beheer. Die doeltreffendheid van hierdie stelsels kan egter 

nog nie bepaal word nie vanweë gebrekkige polisiëringsvermoë vir die 

afdwinging daarvan.

Hierdie reaksies behels veeverminderingskemas, die LandCare-program en die 

Nasionale Beweidingstrategie wat toegespits is op die bewaring en volhoubare 

gebruik van hulpbronne vir die landbou en vir weidingsdoeleindes. Die regering 

se elektrifiseringsprogram sal die druk op die houtbiomassa as brandstof verlig 

deur die verskaffing van elektrisiteit aan afgeleë en/of verarmde 

gemeenskappe. Voorkeure ten opsigte van sekere tipes brandstof, die koste van 

elektrisiteit en deurlopende bevolkingsaanwas kan egter swaarder weeg as die 

voordele van elektrifisering.

Ondersoek word tans gedoen na die moontlike toekomstige verkryging van 

bykomende waterbronne by buurlande en deur ontsouting van seewater. 

Afhanklikheid van ander lande vir watertoevoer kan egter polities onhoudbaar 

wees. 'n Opvoedings- en bewusmakingsprogram, tesame met streng 

waterbewaringsmaatreëls (byvoorbeeld verhoogde tariewe wat die 

ware koste van watertoevoer weerspieël) sal ingestel moet word om die 

vraag na 'n billike vlak te verminder. Daarna moet metodes om in hierdie 

verminderde vraag te voorsien, ondersoek word.

Die sukses van baie van hierdie skemas en insisiatiewe hang ook saam 

met die vlak van eienaarskap van diegene wat geraak word. Verskeie 

bewaringsowerhede het strukture daargestel vir groter deelname aan 

Beleidsreaksie op Hulpbronuitputting

Program- / Strategie-reaksies op Hulpbronuitputting

Die Nasionale Waterbeleid sal
die volhoubare gebruik van

water verseker

Ons Reaksie op

Hernieubare energiebronne 
word ondersoek om krag te verskaf

aan plattelandse gebiede huidig 
sonder elektrisiteit

besluitneming en om die voordele van beskermde gebiede met die omliggende 

gemeenskappe te deel. Die Konsepbeleid vir Nasionale Kusbestuur is ook daarop gemik 

om betekenisvolle openbare deelname en vennootskappe tussen die staat, die private 

sektor en die burgerlike gemeenskap te vestig om medeverantwoordelikheid in 

kusbestuur aan te moedig. Kommoditeitsforums en trusts is gestig om die kwatiteit en 

prys van landbouprodukte te beheer. Dit is positiewe stappe om 'n sterker 

deelnemingskultuur by belanghebbers te vestig en sal oor die lang termyn bydra tot die 

sukses van skemas ten opsigte van volhoubare gebruik van hulpbronne.

Onder die internasionale konvensies wat Suid-Afrika onderteken het om 

probleme wat met besoedeling en afval verband hou, die hoof te bied, is 

die Raamwerkkonvensie oor Klimaatsverandering, die Montreal-protokol, 

die Internasionale Konvensie oor die Voorkoming van Besoedeling ter See 

en die Verenigde Nasies se Konvensie oor die Wet van die Oseaan. Suid-

Afrika en Namibië het ook gebeurlikheidsplanne vir oliestortings opgestel. 

Weer eens lê die doeltreffendheid van hierdie optredes opgesluit in die 

toepassing en afdwinging daarvan, wat veral ten opsigte van die 

marinekonvensies 'n logistieke probleem kan wees en wat in alle gevalle 

aangewese is op die toewysing van finansiële en menslike hulpbronne. Die 

tydgrense waarbinne sekere verpligtinge nagekom moet word, is in 

sommige gevalle so uitgerek dat dit 'n struikelblok kan wees in die 

monitering van die konvensies se doeltreffendheid.

Die Konsepbeleid oor die Bestuur van Besoedeling en Afval (Witskrif, 1998) is so opgestel 

dat dit holistiese en geïntegreerde bestuur van besoedeling en afval in die hand werk. Dit 

moet geskied deur die voorkoming van besoedeling, deur dit by die oorsprong so klein 

moontlik te hou en die uitwerking daarvan te bestuur en te herstel. Die Nasionale  

Afvalbestuurstrategie wat kragtens die beleid opgestel is, sal aandag aan die volgende 

prioriteitsaspekte skenk:

# opvoeding en uitbouing van vermoëns;

# afvalinventarisse, verslagdoening en databestuur;

# voorkoming van besoedeling, minimisering van afval, invloedbeheer en 

regstelling;

# skoner tegnologie, produkte en produksie;

# gevaarhoudende afval met inbegrip van radioaktiewe afval; en

# wetlike aspekte.

Verskeie raamwerk- en sektorale beleidskrifte pak ook die kwessie van afval en 

besoedeling op nasionale vlak aan, waaronder die Wet op die Beheer van Storting ter See, 

die Konsepbeleid oor Nasionale Kusbestuur, die Konsepbeleid oor Energie, die Wet op 

die Voorkoming van Atmosferiese Besoedeling, die Nasionale Waterwet en die Wet op 

Nasionale Omgewingsbestuur. Die Grondwet bevat waarskynlik die mees 

oorkoepelende bepaling, naamlik dat almal die reg het op 'n omgewing wat nie skadelik 

Besoedeling en Afval

Internasionale reaksie op besoedeling en Afval

Beleidsreaksies op Besoedeling en Afval

vir hulle gesondheid en welsyn is nie. Dit bemagtig gemeenskappe en individue om hulle 

omgewings teen besoedeling en afval te beskerm en om oortreders deur middel van die 

Grondwetlike Hof te laat vervolg. In die praktyk is dit vanweë gebrekkige vermoëns en 

bewustheid moontlik nie so doeltreffend as wat dit in beginsel is nie. Ander middele wat 

aangewend kan word om voldoening aan die regulasies af te dwing, behels belasting op 

besoedeling, die gebruik van besoedelingspermitte en subsidies op skoner tegnologie, 

hersiklering en ander strategieë vir die bekamping 

van afval. Dit verg egter eweneens middele om 

doeltreffend te kan werk.

Reaksies in hierdie verband behels die opstel van 

Riglyne vir die Gehalte van Water ten opsigte van 

varswater en marinewater, asook die monitering 

van afval-uitlope langs die kus. Dit is veral van 

waarde waar besoedeling toegeskryf kan word aan 

'n spesifieke bron en die tersaaklike regulasies dus 

afgedwing kan word.

Die Nasionale Waterwet is waarskynlik die 

belangrikste van alle Suid-Afrikaanse wetgewing 

aangesien water die hulpbron is wat die grootste 

beperking op nasionale ontwikkeling plaas. Die 

Wet maak voorsiening vir 'n "ekologiese reserwe" 

wat die minimum hoeveelheid water is wat in 'n 

rivier of watermassa moet oorbly ten einde 

normaal te kan funksioneer. Dit is tegniese aspekte 

wat nog ingevolge die Wet gefinaliseer moet word, 

Program- / Strategie-reaksies op Besoedeling en 

Afval

Beleidsreaksie op die Werking van Ekosisteme

Belemmerde Werking van Ekosisteme

Monitering van Waterkwaliteit teen
gidslyn standaarde verskaf inligting om die 
bestuur van waterbronne te ondersteun

Voldoening aan ons Nasionale Behoeftes

Ons nasionale behoeftes behels voorsiening 
i n  b a s i e s e  behoe f t e s ,  b i l l i k h e i d ,  
werkverskaff ing, ekonomiese groei en 
verbeterde lewensgehalte. Versuim om te 
verseker dat die werking van ekosisteme in 
stand gehou word, sal slegs die vermoë om 
aan die nasionale behoeftes te voldoen, 
verder kortwiek, aangesien menslike 
ontwikkeling op omgewingsdienste en -
hulpbronne aangewese is. Indien agteruitgang 
van plantegroei en die grond byvoorbeeld 
voortduur, sal die grond se vermoë
 om landbougewasse en vee te onderhou, 
selfs verder verlaag word en 'n bedreiging vir 
voedselsekuriteit inhou. Ons moet dus 
toesien dat habitatverlies en -fragmentering 
stopgesit word, dat hulpbronne nie uitgeput 
o f  b e s o e d e l  w o r d  n i e  e n  d a t  
bioverskeidenheid in stand gehou word, 
anders sal ekosisteme nie behoorlik kan 
funksioneer nie en sal dit hulle vermoë om in 
die behoeftes van die snelgroeiende menslike 
bevolking te voorsien, aantas. Dit is wat met 
Volhoubare Ontwikkeling bedoel word, 
naamlik bewaring van omgewingshulpbronne 
sodat hulle in staat is om in 'n toenemende 
lewensgehalte wat oor toekomsgeslagte heen 
volgehou word, te voorsien.

Die Grondwet en verskeie sektorale 
beleidskrifte (soos die Konsepbeleid oor 
Nasionale Kusbestuur, die Konsepbeleid oor 
Energie en die Nasionale Waterwet) maak 
voorsiening vir billike toegang tot hulpbronne 
vir alle Suid-Afrikaners wat die wanbalans van 
die verlede herstel. Dit word hoofsaaklik deur 
verskeie projekte van die Heropbou- en 
Ontwikkelingsprogram, byvoorbeeld die 
behuisingsontwikkelingskema, elektrifisering-
skemas en watertoevoer- en sanitasieskemas 
bewerkstellig. Die regering is toegespits op 
werkverskaff ing deur middel van sektore 
soos toerisme, asook deur die vestiging van 
kernontwikkelingsgebiede oor die hele land 
(Ruimtelike Ontwikkeling Inisiatiewe).  

D i e  r e g e r i n g  e r k e n  v o o r t s  d i e  
noodsaaklikheid om die mense van Suid-
Afrika te bemagtig en op te hef. Onderwys 
het die grootste deel van die staat se uitgawes 
die afgelope twee jaar ontvang. Kurrikulum  
2005 hervorm die ou onderwyss telsel en sluit 
omgewingsonderrig as 'n integrale 
komponent van elke vak in. Die Konsepbeleid 
oor Wetenskap en Tegnologie (Witskrif, 
1998) erken ook die noodsaaklikheid van 
verdere navorsing om beter begrip te kweek 
en uiteindelik beter bestuur in die hand te 
werk.

Ons Reaksie op
Omgewings-
verandering

byvoorbeeld die presiese hoeveelheid in die reserwe en die wyse waarop die bewaring van 

die reserwe deur die betrokke owerheid gereguleer moet word. Dit sal nietemin bydra tot 

beter waterkwaliteit en -kwantiteit in die toekoms vir menslike sowel as 

omgewingsgebruik.

Een van die doelwitte van die Konsepbeleid oor Nasionale Kusbestuur is die 

instandhouding van die verskeidenheid, welstand en 

produktiwiteit van kusprosesse en ekosisteme. Die 

Wet op Nasionale Omgewingsbestuur bepaal dat 

skade aan die werking van ekosisteme voorkom moet 

word. Beide hierdie beleidskrifte bepaal ook dat die 

inwerking van besoedeling so klein moontlik gehou 

moet word waar dit nie geheel en al voorkom kan 

word nie en dat beskadigde en vervalle ekosisteme 

herstel moet word. Die goedkeuring van 'n 

Omgewingsinvloedwaardering voordat ontwikkeling 

k a n  p l a a s v i n d  e n  v o l d o e n i n g  a a n  ' n  

Omgewingsbestuursplan gedurende die bedryf en 

uiteindelike afsluiting van die ontwikkeling, is almal 

regulasies wat ten doel het om hierdie oogmerke af te 

dwing. Hierdie aktiwiteite vererger egter die las van 

monitering en polisiëring op die betrokke owerhede. 

Dit veroorsaak vertragings, verg bykomstige uitgawes en verlaag die doeltreffendheid van 

koördinasie tussen projekte.

Baie van Suid-Afrika se nasionale beleidskrifte en programme, byvoorbeeld die LandCare-

program, die Veeverminderingskemas en die Nasionale 

Beweidingstrategie is daarop gemik om die oorsake van grondverswakking 

en woestynindringing te bekamp. Indien dit suksesvol is, sal hierdie 

projekte bydra tot die volhoubare gebruik van grond en groter plant- en 

diereproduktiwiteit. Om doeltreffend te kan wees, moet die programme 

egter deur die betrokke boerderygemeenskappe aangepas word en deur 

die betrokke owerhede gemonitor en aangemoedig word. Sodanige 

strategieë moet ook gepaard gaan met makro-ekonomiese hervorming 

wat wegdoen met subsidies wat skadelike gedrag (soos grondbewerking in 

marginale gebiede, oormatige gebruik van landbouchemikalieë en 

monokultuur) in die hand werk.

Program- / Strategie-reaksie op die Werking van Ekosisteme

ontwikkeling en werkverskaffing stimuleer

Omgewingsverandering in Suid-Afrika word aangedryf deur nasionale sowel as 

internasionale kragte. Internasionale dryfkragte behels handel, ondertekening van 

internasionale ooreenkomste en konvensies en die aanvaarding van internasionale 

omgewingstandaarde. Die nasionale dryfkragte is die bevolkingsaanwas, die 

noodsaaklikheid om in basiese menslike behoeftes te voorsien en die lewensgehalte van 

almal te verbeter, asook die behoefte aan armoedeverligting deur werkverskaffing, 

billikheid en ekonomiese groei. Saam dra hierdie kragte by om die land se prioriteite en 

beleidsrigtings te bepaal, wat weer 'n invloed uitoefen op watter hulpbronne gebruik word 

en hoe hulle gebruik word. Daar is tans talle beleidsrigtings wat kwistige gebruik van 

hulpbronne en onbeheerde produksie van besoedeling en afvalmateriaal in die hand werk. 

Hoewel daar in baie gevalle nuwe beleidskrifte opgestel is om die bestaandes te vervang, sal 

dit tyd verg voordat hulle in volle swang is. Die bevolkingsaanwas dra by tot die probleem, 

aangesien daar steeds meer mense is wat toegang tot hulpbronne moet kry. Nog 'n 

dryfkrag is ons gebrek aan begrip vir die kompleksiteit van natuurlike prosesse. Ons kan dus 

nie voorspel wat die uitwerking van sekere optredes sal wees nie. Slegs wanneer hierdie 

optredes plaasvind, sal ons besef wat die gevolge is en kan planne opgestel word om 

agteruitgang van die omgewing te voorkom of om reeds vervalle omgewings te herstel.

Die druk wat uit hierdie dryfkragte spruit, is 'n groter vraag na hulpbronne en 

ekosisteemdienste, groter skepping van besoedeling en afval en aandrang op meer 

volhoubare ontwikkeling. Die groter vraag na hulpbronne soos water, brandstof en voedsel 

gee aanleiding tot die uitbuiting en uitputting van die 

h u l p b r o n n e .  D i e  v r a a g  n a  l a n d b o u -  e n  

nywerheidsprodukte lei tot die omskepping van grond in 

natuurlike habitats tot gewaslande, woude en landelike en 

s t e d e l i k e  n e d e r s e t t i n g s ,  u i t b re i d i n g  v a n  

landboubedrywighede na ongeskikte gebiede en die 

plaas van groter getalle vee op weivelde. Intensiewe 

boerdery- en nywerheidsaktiwiteite dra ook by tot die 

besoedeling van die grond met afvalprodukte. Die 

aandrang op volhoubare ontwikkeling wat spruit uit 

internasionale en nasionale dryfkragte sluit in die 

daarstelling van nasionale beleidskrifte en strategieë om 

aan internasionale konvensies te voldoen, asook die 

aanpassing van bestuurspraktyk by die voorkeure van 

verbruikers.

Hierdie dryfkragte en druk is die oorsake van die huidige 

stand van die omgewing in Suid-Afrika. Voor die mens se 

inmenging was Suid-Afrika ryklik bedeel met 'n 

verskeidenheid van natuurlike hulpbronne. Dit is egter uitgedun en aan 

agteruitgang blootgestel, wat in sommige gevalle so erg is dat dit nie 

vervang of herstel kan word nie.  Vyf-en-twintig persent van die landelike 

habitats en die helfte van alle vleigebiede is omskep vir ander 

grondgebruike, 5 persent van die oorblywende landelike habitats het 

vervalle geraak, alle Suid-Afrikaanse riviere is opgedam of verander om 

water vir huishoudelike, nywerheids- en landbougebruik te voorsien (daar is nogtans 

steeds 'n tekort aan water), talle plant- en dierespesies word bedreig weens verlies van 

habitat of deur oormatige versameling. Die getal plante wat uitgesterf het, het tussen 

1980 en 1995 verdubbel. Gronderosie vind agt keer vinniger plaas as wat dit vervang 

word. Goot hoeveelhede afvalprodukte word in die lug, water en grond vrygestel. Dit 

bring klimaatsverandering mee, maak water ongeskik vir gebruik en verlaag die 

produktiwiteit van plantegroei. Ons vermoë  om ons afval na behore te hanteer, is 

ontoereikend en sal volgens voorspelling in die toekoms nog meer beperk wees.

Die gevolge van 'n vervalle en besoedelde omgewing is 'n toenemende gebrek aan 

vermoë om ruimte, voedsel, energie en  ander kommoditeite te voorsien en minder 

doeltreffende werking van noodsaaklike lewensonderhoudingstelsels soos beheer oor 

die gehalte van water, sirkulering van voedingstowwe en klimaatsbeheer. Agteruitgang 

verminder ook die omgewing se vermoë om geleenthede vir ontspanning te voorsien 

en om afvalprodukte te absorbeer. Tans beskik byna 

die helfte van alle Suid-Afrikaners nie oor 

behoorlike behuising of toegang tot skoon 

drinkwater nie, slegs 60% het elektrisiteit en 16% is 

funksioneel ongeletterd. Vier-en-twintig persent 

van die arbeidsmag was in 1996 werkloos, 20% 

huishoudings se inkomste is laer as R500 per 

maand, die inflasiekoers is 6% en die toename in die 

BBP was in 1998 slegs 0.5%. Om die nasionale 

doelwitte van voorsiening in basiese behoeftes, 

billikheid, werkverskaffing, ekonomiese groei en 

verbetering van lewensgehalte te verwesenlik, het 

ons ekosisteme nodig wat behoorlik funksioneer. 

Die vervalle toestand van baie ekosisteme beteken 

egter dat hulle nie in staat is om aan die behoeftes 

van so 'n groot bevolking te voldoen nie. Die snelle bevolkingsaanwas bring mee dat 

ekosisteme onder sellfs groter druk geplaas word om nie slegs te bly funksioneer nie, 

maar om selfs meer mense te onderhou.

Die onlangse politieke hervorming (waarby ingesluit 'n nuwe Grondwet, verskeie nuwe 

omgewingsbeleidskrifte, die ondertekening van internasionale ooreenkomste, die 

daarstelling van 'n deelnemingsbenadering tot beleidmaking en groter deursigtigheid op 

alle regeringsvlakke) het die grondslag gelê vir volhoubare ontwikkeling in Suid-Afrika. 

Die herstrukturering van die Departement van Omgewingsake en Toerisme, groter 

openbare bewustheid van omgewingskwessies en die insluiting van omgewingsonderrig 

by Kurrikulum 2005, is ook positiewe stappe in die strewe na volhoubare ontwikkeling.  

Dit is egter noodsaaklik dat hierdie politieke hervormings gerugsteun word deur 

finansiële en menslike hulpbronne om dit  doeltreffend te laat werk. Dit is noodsaaklik 

dat maatskaplike, ekonomiese en omgewingsbehoeftes saam oorweeg word. Die debat 

handel nie oor omgewing teen ontwikkeling nie, maar oor omgewing en ontwikkeling, 

i.e. hoe om ontwikkeling te optimiseer en terselfdertyd die vermoë

 van die omgewing om steeds lewensonderhoudende dienste te lewer, te optimiseer. 

Indien maatskaplike en ekonomiese kwessies afsonderlik van omgewingskwessies 

aangepak word, is ekologiese en maatskaplike ineenstorting onvermydelik. Ekonomiese 

en politieke hervorming is ook nodig om te verseker dat die omgewing as 'n integrale 

deel van maatskaplike en ekonomiese ontwikkeling hanteer word en nie as 'n alternatief 

nie. 4040

Oeste en weidiere kan nie so effektief deur
vervalle grond ondersteun word nie

Scenario 2 sal seëvier indien strategieë vir volhoubare ontwikkeling wel beplan word, 

maar gebrek aan menslike en finansiële hulpbronne tot gevolg het dat dit nie ten volle in 

werking gestel kan word nie. Hulpbronne sal dus steeds uitgebuit en besoedel word 

sonder dat reguleringsowerhede dit in toom hou.  Die gevolg is steeds ekologiese en 

maatskaplike verval, hoewel dit stadiger geskied.

Scenario 3 is die voorkeurresultaat. Die wetgewing wat pas uitgevaardig is en die strategieë 

vir volhoubare ontwikkeling wat onlangs opgestel is, word onderskraag deur politieke wil 

en menslike en finansiële hulpbronne wat lei tot 'n verantwoordelike, volhoubare tempo 

vir die gebruik van hulpbronne, die hoeveelheid afval en besoedeling so laag moontlik hou 

en gesonde ekologiese dienste in stand hou. Dit sal verbeterde lewensgehalte vir huidige 

en toekomstige geslagte verseker.

Ter opsomming is Suid-Afrika ryklik bedeeld met natuurlike hulpbronne vir ontwikkeling 

en voedselsekuriteit. Hierbernewens word die regte beleid oral toegepas of sal dit 

binnekort toegepas word om die land vierkantig op die baan van volhoubare ontwikkeling 

te plaas en om die huidige tendens van nie-volhoubaarheid stop te sit. 'n Politieke en 

maatskaplike verbintenis om korttermyn verbruik ten gunste van langtermyn 

volhoubaarheid op te offer en om verbeterde lewensgehalte vir die toekomsgeslagte te 

verseker, sal binne die afsienbare toekoms noodsaaklik wees indien ons hierdie beleid wil 

sien vrug dra. Suid-Afrika het die geleenthed om sy rol as 'n wêreldleier in deelnemende 

demokrasie te vergroot deur die bevordering van programme vir volhoubare 

ontwikkeling. 4242

Toekomsscenario's vir Suid-Afrika
Scenario 1:
Ekologiese en maatskaplike verval
wat veroorsaak word deur 
onbeheerde bevolkingsaanwas, 
gebrek aan ondersteuning vir 
omgewingsbeleid en -programme
wat lei tot deurlopende 
agteruitgang en oorbenutting van 
hulpbronne, asook voortgesette 
besoedelings- en afvalvlakke.

Scenario 2:
Daarstelling van omgewings-
volhoubare beleid of programme,
maar gebrek aan finansiële en
menslike middele, ondoeltreffende
implementering en beheer oor
menslike aktiwiteite. 'n Langsamer
weg na ekologiese en maatskaplike
verval.

Scenario 3:
Volhoubare ontwikkeling bewerkstellig
deur stabilisasie van menslike bevolking,
politieke wil en aanwending van 
finansiële en menslike hulpbronne om 
nuwe omgewingsbeleid toe te pas en
af te dwing.

Bowenal moet bevolkingsfaktore (vrugbaarheid, sterflikheid en migrasie) 

aangepak word om die vraag na hulpbronne en die produksie van afval te 

stabiliseer, om aan die basiese behoeftes van alle Suid-Afrikaners te 

voldoen en om die lewensgehalte van huidige en toekomsgeslagte te 

verbeter.  'n Groter bevolking bring eenvoudig mee dat daar minder 

hulpbronne en laer gehalte hulpbronne vir elkeen is, terwyl 'n kleiner 

bevolking (tesame met die gebruik van volhoubare bestuurspraktyke) 

meer hulpbronne en beter gehalte hulpbronne kan 

geniet.  In ooreenstemming met internasionale 

tendense het die Ontwikkelingsbank van Suider 

Afrika 'n daling in Suid-Afrika se vrugbaarheidsyfer 

voorspel indien lewensgehalte verbeter. Baie van 

die reaksies wat hierbo uiteengesit is, beskik oor 

die potensiaal om lewensgehalte te verbeter indien 

dit doeltreffend toegepas en gemonitor word. Dit 

sal weer 'n positiewe terugvoersiklus aan die gang 

s i t  w a a r v o l g e n s  ' n  a f n a m e  i n  d i e  

vrugbaarheidskoers die bevolkingsaanwas in toom 

sal hou en dus die vraag na natuurlike hulpbronne 

sal stabiliseer of selfs verminder. Dit sal help om die 

volhoubaarheid van hulpbronne oor die lang termyn en voorsiening aan 

die toekomsgeslagte te verseker.  Tesame met tegnologiese vooruitgang 

sal dit lei tot immer stygende lewensgehalte.

Dit is tans moeilik om die doeltreffendheid van baie van die antwoorde op 

opgewingsverandering in Suid-Afrika wat in die jongste tyd na vore 

gekom het, te bepaal. Dit is omdat talle van die nuwe wette eers onlangs 

uitgevaardig is en die uitwerking daarvan nog nie waarneembaar is nie. 

Een van die funksies van die Verslag oor die Nasionale Stand van die 

Omgewing is om die doeltreffendheid van ons optredes te monitor en 

aanbevelings oor die deurlopende verbetering van begrip en bestuur te 

doen. Dit vereis deurlopende insameling van relevante en akkurate data, 

sowel as die insameling van nuwe inligting waar daar tans gebreke 

bestaan.

Die onderstaande diagram toon hoe die optredes van die verlede Suid-

Afrika op die weg van nie-volhoubare gebruik van hulpbronne, 

bevolkingsaanwas en afvalskepping geplaas het.  Ons het nou die kruispad 

bereik waar een van die volgende drie scenario's gevolg kan word:

Scenario 1 verteenwoordig voortgesette bevolkingsaanwas, kwistige 

verbruikerspatrone en uitbuiting van hulpbronne, asook uitermatige 

voortbrenging van besoedeling en afvalstowwe (i.e. daar is nog nie 

strategieë vir volhoubare ontwikkeling in werking gestel nie). Die 

werking van ekosisteme sal vinnig verswak en hulle sal binne een of twee 

geslagte nie meer in staat wees om menslike lewe te onderhou nie. 

Ekologiese ineenstorting, gevolg deur maatskaplike en ekonomiese 

ineenstorting net daarna, is die gevolge van verontagsaming van die 

beginsels van volhoubare ontwikkeling.

Verbeterde gesondheidsdienste
en geriewe sal kindersterftes
verminder en lewenskwaliteit

verhoog

Samevatting



Terminologielys
Beleid 'n Regeringsdokument wat riglyne vir besluitneming en optrede daarstel; in 'n demokratiese 

omgewing is dit die produk van die regering en bydraes deur kundiges in 'n konsulteringsproses met 
die gemeenskap; word gebruik as hulp om prioriteite neer te lê en hulpbronne toe te wys. 

Biomassa Massa van biologiese stowwe (lewend of dood).
Bioom Die wydste klassifikasievlak vir plantegroei en die gemeenskap wat daardeur onderhou word.
Bioverskeidenheid Die veranderlikheid onder lewende organismes uit alle bronne, waaronder landelike, marine- en ander 

akwatiese ekosisteme en die ekologiese samestellings waarvan hulle deel uitmaak; dit behels ook die 
verskeidenheid onder spesies, verskeidenheid tussen spesies en verskeidenheid van ekosisteme. 

Brandpunt 'n Afgebakende gebied met 'n uitsonderlike groot biologiese verskeidenheid.
Bruto Binnelandse Produk Die totale waarde van die uiteindelike produksie van goedere en dienste van 'n land binne 'n bepaalde 

tydperk, gewoonlik 'n kalenderjaar.
Demokrasie 'n Politieke stelsel waarin die regering vry en regverdig verkies word en in die belang van die 

meerderheid optree sonder om die belange van die minderheid te negeer. 
Ekosisteem 'n Sisteem van plante, diere, voedingstowwe en elemente en hulle onderlinge inwerking.
Ekosisteemdienste Die lewensonderhoudende funksies wat deur ekosisteme vervul word, byvoorbeeld regulering van 

watergehalte, siklering van voedingstowwe, instandhouding van grondvrugbaarheid en regulering van 
die konsentrasie van atmosferiese gasse.

Endemies Wat in 'n bepaalde gebied voorkom en nêrens anders nie.
Eutrofikasie Die proses waardeur voedingstowwe in 'n watermassa opbou.
Fauna Diere.
Flora Plante.
Fotochemiese rookmis 'n Vorm van lugbesoedeling wat veroorsaak word deur die reaksie van Vlugtige Organiese Koolstof, 

stikstofoksied en koolstofmonoksied in die teenwoordigheid van sonlig; fotochemiese rookmis bevat 
osoon en ander gasse wat toksies (giftig) vir plante en diere is en is veral 'n probleem in stedelike 
gebiede waar dit sigbaarheid belemmer.

Fragmentasie Verdeling in verskeie kleiner gedeeltes wat nie met mekaar verbind is nie.
Habitat Die gebied of tipe omgewing waarin 'n organisme of ekologiese gemeenskap normaalweg leef of 

voorkom.
Hidrologie Die sikliese vloei van water, van reënval tot riviere en tot verdamping en wolkvorming.
Indringerorganismes Diere- en plantlewe wat 'n gebied inneem en gevestig word in 'n habitat waar hulle nie normaalweg 

voorkom nie en neig om inheemse (natuurlike) plantegroei en dierelewe te verdring. 
Konvensie 'n Ooreenkoms wat deur 'n onafhanklike, internasionale paneel (bv. die Verenigde Nasies) opgestel is 

en deur verskillende regerings onderteken word om sekere optredes te onderskryf en te ondersteun.
Koolwaterstof 'n Chemiese samestelling wat koolstof en waterstof bevat; kan toksies vir mense en plante wees en 

kan in die atmosfeer met ander gasse reageer om osoon te vorm.
Landbouchemikalieë Chemikalieë wat gebruik word om grond te bemes en om diereplae en onkruid in die landbou te 

beheer.
Landelike ekosisteem 'n Sisteem van plante, diere, voedingstowwe en elemente wat op land aangetref word, en hulle 

onderlinge inwerking. 
Makro-ekonomie Die studie van die globale aspekte en werking van 'n nasionale ekonomie, byvoorbeeld inkomste, 

produksie en die onderlinge verhouding tussen uiteenlopende ekonomiese sektore. 
Marginalisasie Die uitbreiding van die landbou na gebiede wat nie geskik is vir landboudoeleindes nie, as gevolg van 

ekonomiese of oorlewingsdruk.
Monokultuur Herhalende verbouing van slegs een tipe gewas oor 'n lang tydperk.
Omgewingsverval Agteruitgang van die vermoë van die plantegroei of grond in 'n habitat om lewe te onderhou as gevolg 

van skade aan fisiese, chemiese of biologiese eienskappe.
Regstelling Herstel of herkonstruksie van 'n beskadigde habitat.
Riviermond In Suid-Afrika word 'n riviermond beskou as die gedeelte van 'n rivierstelsel wat fisiese kontak met die 

see maak of van tyd tot tyd met die see kontak kan maak. 
Sikleer In 'n siklus plaas of laat plaas; in 'n tydkring beweeg wat gekenmerk word deur 'n bepaalde volgorde 

van gebeurtenisse of verskynsels en gedurende die siklus vasgestelde veranderings ondergaan; moet 
nie verwar word met sirkuleer nie (in onbepaalde volgorde rondbeweeg of rondstuur).

Spesierykdom Die getal spesies in 'n gebied of habitat.
Spesieverskeidenheid Die omvang van verskillende spesies in 'n gebied of habitat.
Standhoudend (Met verwysing na riviere) Met water wat die hele jaar lank vloei.
Subsidie Finansiële steun deur die owerheid van sekere aktiwiteite waardeur die werklike koste van 'n 

kommoditeit, byvoorbeeld water, elektrisiteit of kunsmis, vir die gebruiker verlaag word.
Tuinboukunde Die gebruik van plante vir ornamentele en estetiese doeleindes, byvoorbeeld die uitleg van 'n tuin.
Uitheems In omgewingsverband, vreemde spesies (veral uit die buiteland) wat inbeweeg of gevestig word in 'n 

habitat waar hulle nie normaalweg voorkom nie.
Uitskot Gebruikte water wat uit 'n mensgemaakte stelsel in 'n rivier of ander natuurlike waterweg vloei; afval- 

of afloopwater.
Uitvaardiging Die proses van aanvaarding en inwerkingstelling van wetgewing.
Voedingstofsiklering Die regulering van konsentrasies voedingselemente, byvoorbeeld koolstof en waterstof, in die lug, 

water of grond.
Volhoubare ontwikkeling Die beplande en geordende gebruik van natuurlike hulpbronne om in die behoeftes van die huidige 

geslag te voorsien sonder om die vermoë van toekomsgeslagte om uit dieselfde hulpbronne in hulle 
eie behoeftes te voorsien, aan te tas.

Wetgewing Die proses of produk van wette maak deur beleidskrifte deur die wetgewende liggaam (parlement) te 
loods en hulle in wette te omskep.

Lys van Tabelle en Figure

Bladsy 3 DPSIR-verslagstelsel
Bladsy 6 Suid-Afrikaanse Nasionale Grondbedekking
Bladsy 7 Dryfkragte agter Omgewingsverandering
Bladsy 8 Gebruik van Osoon-uitputtende Stowwe in Suid-Afrika sedert 

Ondertekening van die Montreal-protocol
Bladsy 12 Samevatting van Sektorale Waterbehoeftes gedurende 1996 en 2030
Bladsy 14 Voorkoms van Uitheemse Indringerplante in Suid-Afrika en Lesotho
Bladsy18 Potensiële Plantbedekking in Gauteng Provinsie
Bladsy 18 Oorblywende Plantbedekking in Gauteng Provinsie
Bladsy 18 Bewaringsgebiede in Suid-Afrika
Bladsy 19 Floristiese Brandpunte in Suid-Afrika en Beskermde Gebiede
Bladsy 21 Ontstaan van Afval
Bladsy 21 Gemiddelde Omringende Konsentrasie van Besoedelingstowwe in 

Stedelike Gebiede (1996)
Bladsy 22 Konsentrasie Spoormetale in Mossels (Kaapstadse Hawe)
Bladsy 22 Bevolkingsaanwaskoers (1980 - 1991)
Bladsy 23 Belangrikste Waterbronne vir Huishoudings - Oktober 1996
Bladsy42 Toekomsscenario's vir Suid-Afrika

